
2020 жылдың бірінші жартыжылдығына
“Сыр медиа” ЖШС қарасты газеттерге

жазылу басталды.
 “Сыр бойы” газетіне жазылу бағасы: 

жекелер үшін: 6 айға – 3000 теңге.
Мекемелер үшін: 6 айға – 4000 теңге.

Серіктестікке қарасты га зет    
терге барлық ау дан дық редак  ция
ларда жә  не баспасөз бөлімінде 
(Бей ба рыс  Сұлтан көшесі, 4 «А» 
ме   кенжайында) жа зылуға бола
ды. Ұжымдық және атал ған ме кен
жайға келу ге мүм кіндігі жоқ оқыр
мандарға бөлім қыз мет керлері 
барып қызмет көр    сететінін еске 
саламыз.

Ел және жаһан жаңалықтарын, жедел әрі 
нақты ақпаратты газет сайтынан да 

таба аласыз.

Кемшіліктер қалпына 
келтіріледі

Отанымыздың
бас газеті

«Музей түнінің» 
тағылымы

Иманның
бір жұлдызы

«Нұрлы жер» 
бағдарламасының 
барысы 
талқыланды

ҚР Премьер-Министрі Асқар 
Маминнің төрағалығымен өткен 
Үкіметтің селекторлық отырысында 
«Нұрлы жер» мемлекеттік тұрғын үй 
құрылысы бағдарламасын іске асыру 
барысы және 2020-2025 жылдарға 
арналған жобасы қаралды. 

Атқарылып жатқан жұмыстар туралы ҚР 
Индустрия және инфрақұрылымдық даму 
министрі Б.Атамқұлов, «Бәйтерек» ҰБХ» АҚ 
төрағасы А.Әріпханов, Қызылорда облысының 
әкімі Қ.Ысқақов, Ақтөбе облысының әкімі 
О.Оразалин, Атырау облысының әкімі Н.Ноғаев 
және Нұр-Сұлтан қаласы әкімінің орынбасары 
Н.Нұркенов баяндады. 

Мемлекеттік бағдарлама жүзеге асқан 2017 
жылдан бастап тұрғын үй құрылысы саласына 
3,3 трлн теңгеден астам инвестиция салынды, 
оның 85%-і – жеке инвесторлардың қаражаты. 
300 мыңға жуық отбасыны баспанамен 
қамтамасыз етуге мүмкіндік берген 33,5 млн 
шаршы метр тұрғын үй салынды. Бағдарламада 
алғаш рет көпбалалы отбасылар мен жұмыс 
істейтін жастарға арнап жалдамалы тұрғын үй 
салу, табысы төмен отбасыларға жеңілдікті ипо-
тека, жеке құрылыс салушыларға субсидия беру 
сияқты жаңа механизмдер іске асырылды. 

Қызылорда, Ақтөбе және Түркістан облыс-
тары – тұрғын үй құрылысы бойынша көшбасшы 
өңірлер, Павлодар, Атырау, Маңғыстау облыс-
тары және Нұр-Сұлтан қаласы – артта қалушы 
және қаражатты игеруде проблемалары бар 
өңірлер.

– ҚР Тұңғыш Президенті-Елбасы 
Н.Назарбаев «Нұрлы жер» бағдарламасын іске 
асырудың маңыздылығын, оның тұрғын үй 
құрылысына мықты серпін беретінін ерекше 
атап өтті, – деді А.Мамин.

Премьер-Министр осы жылдың жоспарлы 
көрсеткіші – 13 млн шаршы метр тұрғын үйді 
пайдалануға беруді қамтамасыз етуді тапсырды.

– Мемлекет басшысы Қасым-Жомарт Тоқаев 
өзінің сайлауалды бағдарламасы мен Қазақстан 
халқына арнаған Жолдауында қолданыстағы 
тұрғын үй бағдарламаларын бірыңғай тұрғын үй 
саясаты аясында біріктіріп, 2025 жылға дейінгі 
«Нұрлы жер» мемлекеттік бағдарламасын 
әзірлеуді тапсырды, – деді А.Мамин. 

«Нұрлы жер» тұрғын үй-коммуналдық 
дамытудың жаңа мемлекеттік бағдарламасы 
жылу және сумен жабдықтау, су тарту, 
коммуналдық секторды жаңғырту, 2015-2019 
жылдарға арналған «Нұрлы жол» мемлекеттік 
инфрақұрылымды дамыту және 2020 жылға 
дейін өңірлерді дамыту бағдарламаларының ая-
сында үйлерді жөндеу мәселелерін біріктіреді. 
Премьер-Министр жаңа «Нұрлы жер» 
мемлекеттік бағдарламасы әрбір қазақстандыққа 
тұрғын үй мәселесін өзінің табыс деңгейіне 
қарай шешуге мүмкіндік беретінін атап өтті. 
Жобада тұрғын үй проблемасын шешумен 
қатар, халықты сапалы ауыз сумен қамтамасыз 
ету, тұрғын үй-коммуналдық шаруашылық 
инфрақұрылымын жаңғырту, тұрғын үй қорын 
жөндеу де көзделген. А.Мамин мемлекеттік 
бағдарламаны осы жылдың соңына дейін 
қабылдауды қамтамасыз етуді тапсырды. 

«Қарапайым заттар эконо-
микасы» туралы Тұңғыш 
Президент Нұрсұлтан 
Назарбаевтың халыққа Жолда-
уында айтылды. Елбасы тап-
сырмасын іске асыру – бас-
ты міндет. Бағдарламаның 
ерекшелігі, жергілікті жоба-
ларды жеңілдікпен несиелеуге 
жете мән беріледі. Оны жүзеге 
асыру есебінен 2025 жылға 
қарай елімізде импорт үлесі 
59 проценттен 37 процентке 
дейін қысқарады. 

15 қарашадағы статис ти-
каға сәйкес бағдарлама аясын-
да өңірде құны 10,3 млрд теңге 
болатын 104 жоба ұсынылды. 
Оның ішінде 2,3 млрд теңгенің 
32 жобасы мақұлданса, құны 
5,9 млрд теңгені құрайтын 
25 жоба қазір қаржы 
институттарының қарауында. 

– Қолдау тапқан жоба лар-
дың 18-і – Қызылорда қаласы, 
4-і – Арал, 3-і – Жалағаш ау-
дандарының үлесінде. Жаңа-
қорған ауданы бойынша 

бірде-бір жоба мақұлданған 
жоқ, – деді облыстық ин-
дустриялық-инновациялық 
даму басқармасының басшы-
сы Ринат Сұлтангереев.

Айта кетейік, Елбасы 
тап сырмасын жүзеге асыру 
мақсатында отандық кәсіп-
орындар үшін 600 млрд 
теңге көлеміндегі қолжетімді 
кредиттің айрықша шартта-
ры мен тетіктері айқындалды. 
Қызылорда облысына соның 
2,3 млрд теңгесі бағытталды. 

Басқарма басшысы мем-
ле кеттік сатып алудағы жер-
гілікті қамту көрсеткішіне 
кеңінен тоқталды. 

– Ол жеңіл өнеркәсіпте – 64 
про центті, тамақ өнеркәсібін-
де – 79 процентті, жиһаз 

өнер кә сібінде – 78 про центті, 
құры лыс индустрия сында 72 
процентті құ рап отыр. Жеңіл 
және жиһаз өнеркәсіптеріндегі 
игеріл  меген қаражат көле-
мі – 5,5 процент, – деді 
Р.Сұлтангереев. 

Жиын қорытындысында 
аймақ басшысы жергілікті 
та уар өндірушілерді қолдау 
басты назарда болу керегін 
жеткізді. 

– Халық күнделікті тұ ты-
натын тауар түрлері көптеп 
шы ғарылып жатыр. Солардың 
есебін ұдайы жүргізіп отыру 
керек. Мемлекет тарапынан 
берілетін жеңілдіктен құр 
қалмай, бағдарламаның жүзе-
ге асырылуына белсенді атса-
лысу қажет, – деді облыс әкімі. 

«Қарапайым заттар экономикасы»:
32 жоба – 5,9 млрд теңге

Назерке САНИЯЗОВА.

Облыс әкімі Қуанышбек Ысқақовтың 
төрағалығымен өткен облыс әкімдігінің мәжілісінде 
«Қарапайым заттар экономикасы» бағдарламасының 
орындалу жайы талқыланды.

Бұл фестивальға 30 мемлекеттен атақ-даңқы бар 
100-ден аса ақын қатысты. Ақындар өлең мерекесі 
кезінде түрік елімен шектес Болгария, Греция 
мемлекетінің қалаларында болып, жыр оқыды.

Фестивальда жерлесіміздің алған әдеби атағына 
пара-пар марапат  ирактық және македониялық 
ақынға ғана бұйырды. Бұл біз үшін, Шәкизада 
ақынның қалың оқырманы үшін, ерекше атап 
өтерлік жайт.

«Қоғам» телеарнасының құрылтайшысы, 
«Құрмет» орденінің, «Ерен еңбегі үшін» медалінің 
иегері, Қазақстан Журналистер одағы сыйлығының 
лауреаты Шәкизада Әбдікәрімовтің журналис-
тика саласына ғана емес, қазақ поэзиясына да 
қосқан қомақты үлесі, тың серпіні осылайша түркі 
дүниесінде де өзінің лайықты бағасын алды.

Марапатыңыз құтты болсын, абыройыңыз 
аса берсін, оқырманыңыз көбейе берсін дейміз, 
жерлесімізге.

«Сыр медиа» ЖШС ұжымы.

Арында, жырдың  
пырағы!

Жақында Түркияның Едірне қаласында 
өткен Түркі дүниесі ақындарының 13-
ші фестивалінде қазақ поэзиясының 
талантты есімі, Сырдың арқалы ақыны 
Шәкизада Әбдікәрімов Ахмет Нишат 
атындағы халықаралық сыйлықтың 
лауреаты атанды.

ХАБАРЛАНДЫРУ
2019 жылғы 20 қарашада сағат 10.00-17.00 аралығында 

Қызылорда облысының әкімі Қ.Д.Ысқақовтың қатысуымен 
«Рухани жаңғыру», «Ұлы даланың жеті қыры» бағдарламалық 
мақалаларын жүзеге асыру бағытында атқарылған жұмыстар ту-
ралы» тақырыбында интернет-конференция өтеді.

Онлайн режимде өтетін конференция барысында об-
лыс әкіміне тақырып аясында қоятын сауалдарыңыз бен 
ұсыныстарыңызды https://dialog.egov.kz/ сілтемесі арқылы 
жолдауға болатындығын хабарлаймыз.  

Сонымен қатар, сауалдарыңыз бен ұсыныстарыңызды жол-
дау үшін электронды цифрлық қолтаңба (ЭЦҚ) қажет екендігін 
ескертеміз. 

Күллі әлем, шынтуайтына кел-
генде, қарызға өмір сүреді. Айталық, 
АҚШ-тың мемлекеттік қарызы 
бүгінде адам санасы қорытуға күрделі 
цифрлармен өрнектеледі. Жуырда 
халықаралық валюта қорының жаңа 
басқарушысы Кристина Георгиева 
бүгінгі таңда әлем экономикасында 
өсімнің барынша тежелгенін айтып, 
оған сауда соғысының айтарлықтай 
кері ықпал жасағанын мәлімдеді.

Басқарушының мәлімдеуінше, 
әлемде корпоративтік қарыз көлемі 
19 трлн АҚШ долларын құраған. 
Бұл жалпы қарыздың 40 процентін 
құрайды. Мұны кәсіпорындар мен 
ұйымдар қарызы дейді. Олар негі-
зінен әлемнің 8 мемлекетінде шоғыр-
ланып отыр. Проблема бар және ол 
жеткілікті. Сондықтан Қазақстан 
эко но микасын әлемде қалыптасқан 
жағ дайдан бөліп қарауға болмай-
ды. Қазір сарапшылардың пікірін-
ше, Қазақстанның ішкі жалпы 
өнім ге шаққандағы қарызы соңғы 
уақытта өсе түскенімен, оншалықты 

дағдарыс қаупін туғызбайды. Әңгіме 
осы қарыздың бюджетке салмақ 
түсірмейтіндей оның өтелуіне 
қатысты болып отыр. 

Қазақстан Президенті Қасым-
Жомарт Тоқаевтың бүгінгі таңда 
банк қызметін жетілдіру, сыртқы ин-
вестиция тарту мәселелерін бірінші 
кезекке қойып отырғаны нақ осыдан 
туындайтынын айрықша атап өткіміз 
келеді. Мемлекет басшысының бұл 
орайда бюджет шығындарына айрық-
ша назар аударып отырғанын атап 
өту ләзім.

Иә, бізде банк секторында біршама 
проблемалар бар. Енді бір қызығы, 
2020 жыл соңында елімізде шетелдік 
банкілер өз филиалдарын аша бас-
тайды. Мұндай шарттар еліміздің 
Дүниежүзілік сауда ұйымына (ДСҰ) 
кіруі туралы келісім-шартында қарас-
тырылған. Филиалдың еншілес банк-
тен айырмашылығы, ол бас офистің 
барлық ресурстарына қолжетімділік 
береді, яғни шетелдік қарыз беру-
шілер шығыны көп жобаларды қар-

жыландыруды қамтамасыз ете алады. 
Қазақстандық реттеуші екінші 

деңгейдегі шетелдік банктерге бар-
лығы бес талап қоятын болады. Мә-
се лен, Қазақстанда филиал ашуға 
ниет білдірген иегер банк өзінің қа-
дағалаушы органының лицензиясына 
және $20 млрд-тан кем емес сомадағы 
активтерге ие болуға міндетті. 

Атап айтарлығы, шетелдік 
ұйымдарда ақшасын тек дәулетті 
қазақстандықтар сақтай алады. «Са-
лымдар $120 мың сомасынан кем 
болмау керек. Сыйақылық сегмент 
сол жердің қызметін пайдалана ала-
ды, – дейді жағдайды түсіндірген 
Ұлттық банк басшысының орынба-
сары Олег Смоляков. – Бұдан тыс, 
заңнама қазір талқыланып жатқан 
пруденциалық нормативтерді құруға 
мүмкіндік береді». 

Халықаралық құқыққа сәй-
кес, шетелдік банктің филиа-
лы қа былдаушы елдің аумағында 
заңды тұлға болып табылмайды. 
Шетелдік банктердің филиалдары 
өздері орналасқан елдердегі қаржы 
секторының тиімділігін арттырады, 
шетелдік тікелей инвестициялардың 
тартылуына, жаңа технологиялардың 
енгізілуіне септігін тигізеді.

«Қазіргі таңда Ұлттық банк жеке 
тұлғаларға депозиттер ұсынуға ниет 
білдірген шетелдік филиалдардың 
кепілдендірудің мемлекеттік жүйе-
сіне қатысу мәселесін қарас тыруда. 
Әзірге, бұл мәселе тек талқылануда», 
– деп нақтылады Смоляков.

Әлемдік үдерістен
Қазақстан шет қалмайды

Жолдасбек АҚСАҚАЛОВ.

Әдетте, ақпарат құралдарында бір сарында мақалалардың жиі 
шығуы оқырмандарды біршама басқа ойларға жетелейтіні сөзсіз. 
Оқырмандардың есінде болса, осыдан бір жыл бұрын Қазақстанның 
жалпы ішкі өніміне шаққанда мемлекеттік қарыздың шектен тыс 
асып кеткені туралы дабыл қағарлық материалдар шыға бастады. 
Иә, қарыздың бары рас, бірақ оның ішкі құрылымына қатысты дау 
туғызатын мәселелер көп. Олар кімнің қарызы? Ал біз үшін қазір бұл 
сауалдың жауабы барынша маңызды болып табылады. Қарыз шын 
мәнінде өзінің құрылымы, меншік иелері бойынша бірнеше топқа 
бөлінеді. Осы тұрғыдан алғанда Қазақстанда «аспанда бұлт үйіріліп, 
мезгілсіз бұршақ жауатындай» жағдай жоқ.

Сыр бойында сиыр етін өндіру мәселелері

Облыс әкімі Қуанышбек 
Ысқақов Қызылорда 
қаласындағы бірқатар 
нысандарды аралады.

Алдымен аймақ басшысы 
С.Сейфуллин атындағы №4   орта 
мектептің жұмысымен танысты. 
Бұл білім ошағының бір бөлігі ап-
патты жағдайда тұр. Ол жағында 
балалар оқымайды. Облыс әкімі  
мектеп жанынан қосымша ғимарат 
салу мәселесін шешуді тапсыр-
ды. Қыс мезгілінде оқушылар үшін 
сынып бөлмелері жылы болуы 

тиіс. Ауласындағы көркейту-кө-
галдандыру жұмыстарына қа тыс ты 
аймақ басшысы мектеп директорына  
сын-ескертпелерін айтты. 

– Оқу тәрбие жұмыстарымен 
бірге, оқушыларды тазалыққа баулу 
педагогтардың міндеті екенін естен 
шығармауларыңыз керек. Ауладағы 
көрініске көңілім толып тұрған жоқ. 
Барлығын қалыпқа келтіріңіздер, – 
деді аймақ басшысы. 

Келесі нысан – «Романов и К» 
ауданаралық автовокзалы. Аймақ 
басшысы жолаушылардың жағ-
дайын ескеріп, жұмыстарды бір 
жүйеге келтіруді тапсырды.

– Автовокзал жай ғана гараж 
есебінде тұрмай, өзінің функция-
сын атқаруы керек. Жолаушылар 
мәселесі толық шешілсін. Қажет 
болған жағдайда ақысыз көліктер 
шығарып, тұрғындарды базарға 
жеткізу мәселесін қолға алыңыздар, 
– деп тапсырма берді аймақ басшы-
сы.

Шет аймақтар да назардан  тыс 
қалмады. Облыс әкімі «Титов» 
шағын ауданындағы жаңалауды 
қажет ететін көпқабатты тұрғын 
үйлер ауласында орналасқан ойын 
алаңдарының жағдайымен таны-
сып, алаңда жүрген балалармен 

сұхбаттасты. Олар жаңа алаңқайдың 
керектігін айтуда. Аймақ басшы-
сы қала әкімдігіне аталған мәселені 
жылдам шешуді  тапсырып, алаңды  
жөндеп беруді жүктеді.

Мұнан соң облыс әкімі Әл Фа-
раби тұрғын ауданындағы   №261 
орта мектепке барды. Аталған білім 
ошағында  оқушылар санының  
көбеюіне байланысты қосымша 
құрылыс жүргізілген. Алдағы 
уақытта назардағы нысандардың 
жай-күйі бақылауда болмақ.

«СБ» ақпарат.

Өмір сүру сапасын арттыру
ұдайы бақылауда болады

Жуырда сыбайлас жемқорлыққа 
қарсы іс-қимыл агенттігінің 
алаңында жобалық кеңсе қыз-
метінің қорытынды отырысы ұйым-
дастырылды. Онлайн режимде 
өткен жиынға аймақтар да қосылды. 
Отырыста ведомство басшысы 
Алик Шпекбаев жобалық кеңсенің 
қызметіне тоқталып, тиімді тұсын 
тарқатып айтты.

– «Адалдық алаңы» жобасы – 
мемлекет пен қоғам арасындағы 
көпір. Мақсаты – тұрмыстық 
жемқорлықты жою және оның 
алдын алу. Бүгінде ол еліміздің 

барлық өңірлерінде және орталық 
мемлекеттік органдар деңгейінде 
жүзеге асырылуда. Жақын арада 
министрліктер мен ведомстволарда 
да кеңселердің ашылуы күтілуде, – 
деді А.Шпекбаев.

Ведомство басшысы осы уақытқа 
дейін жобалық кеңселерге 3 мыңнан 
астам азамат жүгініп, мәселесін 
оң шешкенін айтты. Сонымен 
қатар мемлекеттік органдардың 
ашықтығы мен қолжетімділігін 
арттыру үшін ыңғайлы фронт-
кеңселері бар сервистік әкімдіктер 
ашылғанын, 686 мемлекеттік орган 

кабинеттік жүйеден «Open Space» 
форматына ауысқанын хабарлады.

– Қоғамдағы сенім атмосфе-
расы – жемқорлықты түбегейлі 
жою дың тетігі. Ол үшін алғашқы 
қадамдар жасалды. Мәселен, елі-
міз бойынша 4344 сатушысыз 
дүкен ашылды. Бюджет қара-
жаты нан шашау шығармау да күн 
тәр тібінде. Мемлекеттік орган-
дарды, медициналық, білім беру ме-
кемелерін әкімшілік шығындарды 
азайту жолымен трансформа-
циялау жалғасын табуда, – деді 
А.Шпекбаев.

Отырыста жобалық кеңсе қыз-
метінің жаңа бағыты және оны 
одан әрі дамыту перспективалары 
қаралды. Бұл ретте өңірімізде де 
«Ақмешіт – адалдық  алаңы» жоба-
лық кеңсесі табысты жұмыс жүргізіп 
отырғанын айту керек. Жоба аясын-

да азаматтардың күнделікті тыныс- 
тіршілігімен тығыз байланыста бо-
латын 10 салалық бағыт айқындап 
алынған. Бұған дейін бірқатар 
мекеменің қызметіне мониторинг 
жұмыстары жүргізіліп, тұрмыстық 
жемқорлыққа себеп болуы мүмкін 
мәселелер зерделенді. Студенттер 
арасында жемқорлық көріністеріне 
мүлдем төзбеушілік қағидатын 
қалыптастыру мақсатында ЖОО, 
техникалық және кәсіптік білім беру 
ұйымдарында  жасырын сауалнама-
лар жүргізілді. Қорытындысында 
емтихан кезінде заңсыз сыйақы 
алу фактілері анықталды. Мұндай 
кемшілік аз емес, бірақ тиісті шара-
лардың қолға алынуы нәтижесінде 
олқылықтардың орны толуда. 
Осыған қарап, жобалық кеңсенің 
ал дағы уақытта да тиімділігін 
көрсететінін байқауға болады. 

Жобалық кеңсенің тиімділігі неде?

Мөлдір ҚАЛЫМБЕТ.

Елімізде жемқорлықпен күрес мақсатында бірқатар жоба 
жүзеге асты. Республикалық «Адалдық алаңы» жобалық кеңсесі 
соның қатарында. Ол аз уақытта сан салада ауқымды тексеріс 
жүргізіп, қажетті шараларды қолға алуға септесіп келеді.

«Отбасы. Тәрбие. Қоғам» та-
қыры бында өткен форум «Анам-
ның бейнесі» және «Орамал – 
әйел-ананың байрағы» деп аталған 
суреттер мен қолөнер көрмесінен 
бастау алды.

Жиынды облыстық Қазақстан 
халқы ассамблеясы Аналар кеңе-
сінің төрайымы Нұрсәуле Мұсаева 
жүргізіп,  кеңестің жыл бойы ат қар-
ған нәтижелі жұмыстарын баян етті. 

– Облыстық және аудандық 
аналар кеңесі қоғамдық өмірде 
өздеріне лайықты орынға ие болды. 
Бүгінде облыс көлемінде барлығы 
1104 адамнан құралған 118 ана-
лар кеңесі тиімді әрі нәтижелі 
жұмыс жасайды. Олар отбасы 
институтын нығайтуда және от-
басы құндылықтарын дәріптеуде 
түрлі шараларды іске асырып 
келеді. Осы уақытқа дейін Аналар 
кеңестерінің ұйымдастыруымен 
түрлі форматтағы 100-ге жуық шара 

өтті. Оған 5 мыңнан астам адам 
тартылды. Сонымен бірге, кеңес 
жас отбасыларға әлеуметтік-психо-
логиялық кеңес беру орталығымен, 
«Сыр аналары» қоғам дық қорымен, 
«Шаңырақ» жас қыз-келіншектер 
ұйымымен, «Абысындар» клубы-
мен, Қорқыт ата атындағы ҚМУ 
жанынан құрылған «Қыз Жібек» 
қыздар клубымен тығыз байланыста 
жұмыс істейді,– деді ол.

Жиын барысында қатысушы-
лардың назарына «Аналар кеңесі 
– ұлағат мектебі» атты бейне-
ролик ұсынылып, баяндамашы-
лар отбасы мәртебесі, ұлттық 
құндылықтар, бала тәрбиесі, өзге 
де маңызды мәселелерге байла-
нысты өз ойларын ортаға салды. 
Мәселен, «Сырдария әйелдері» 
қоғамдық бірлестігінің төрайымы 
Ұлмекен Жиеналиева «Отбасы – 
тәрбие бастауы» тақырыбында сөз 
қозғаса, Қармақшы ауданы №108 

мектеп директорының орынбаса-
ры Дильфура Байрактарова «Бала 
тәрбиелеуде отбасы мен мектептің 
байланысы» тақырыбында, «Күне-
кей» балабақшасының меңгеру-
шісі Салтанат Қасенова бала-
ларды балабақшада тәрбиелеу 
тәжірибесі туралы, психолог Сым-
бат Әбдірахманова ата-ана мен 
бала арасындағы қатынас жайлы, 
Қармақшы аудандық «Көшеней 
Рүстембеков атындағы жыраулар 
үйі» директорының орынбасары Би-
дас Рүстембеков «Бала тәрбиесіндегі 
әкенің рөлі» тақырыбында келелі 
ой, тұшымды пікірлерін білдірді.

Шараны облыс әкімінің орынба-
сары Н.Байқадамов қорытындылап, 
аналар кеңесінің алдағы жұмысына 

табыс тіледі.
– Отбасы құндылығы, бала 

тәрбиесі бүгінгі қоғамда еш өзегін 
жойған емес. Өйткені, отбасы 
–  еліміздің іргетасы. Сондықтан 
мемлекеттің өсуі мен тұрақтылығы 
отбасына байланысты. Шаңырақ 
берекелі болсын десек, бала тәрбие-
сіне ерекше көңіл аударып, руха-
ни құндылықтарды сіңіре білуіміз 
керек. Сонда ғана біз бүтін, кемел 
ел болатынымыз анық. Бүгінгідей 
шараны ұйымдастырған, аналар 
кеңесіне алғысым шексіз, – деді ол. 

Жиын соңында ән-жырдан шашу 
ша шылып,  республикалық байқау-
дың жеңімпазы  К.Луца аналар 
қауы мына мерекелік көңіл-күй сый-
лады.

Аналар кеңесі – ұлағат мектебі

Мейрамгүл ДАУЫЛБАЙҚЫЗЫ.

“Достық үйінде” облыстық Қазақстан халқы Ассамблеясы 
жанындағы аналар кеңесінің форумы өтті. Оған облыс әкімінің 
орынбасары Наурызбай Байқадамов, аудандық аналар кеңесінің 
төрайымдары мен кеңес мүшелері, этномәдени бірлестіктер 
жетекшілері, жоғары және орта арнаулы оқу орындарының 
оқытушылары қатысты.

1-бет. 

Кейбір сарапшылар жаһандық ойын-
шылардан бізге соншалықты келіп-
кетер пайда бола қоймайтынын айтады. 
Мүмкін, ресейлік банктер кірер, бірақ 
бізде бұл елдің барлық дерлік банктері 
жұмыс істеп жатыр. Қазақстанда 
бәсекелестік жоғары. 

Бірқатар сарапшылар, қазіргі таңда 
қаржы саласындағы шетелдік ірі 
ойыншылардың келуі екіталай екенін, 
банктердің стратегиясы жағрафиялық 
экспансияға емес, ауыспалы нарық 
жағдайындағы дамуға бағытталғанын, 
нарықта жеткілікті деңгейдегі өткір 
бәсекелестік бар екенін айтады. 

Қазіргі таңда олардың көпшілігінің 
негізгі мақсаты – тұңғиыққа батып 
кетпей, тез өзгеріп жатқан ахуалдар 
жағдайында өміршеңдікті сақтап, тех-
нологиялар мен инновацияларды дамы-
туда қаржылай техникалық компания-
лардан қалып қоймау маңызды болып 
табылады.

Көп ретте, шетелдік банктер басқа 
елге көптен бері жұмыс істеп келе 
жатқан корпоративтік клиенттің соңы-
нан еріп келеді. Бұл банкке де, клиентке 
де ыңғайлы. Осының артынан банктер 
бөлшек бизнесті де дамыта бас тайды. 

Қазақстан қаржыгерлері ассоциация-
сының басшысы Елена Бахмутованың 
пікірінше, көптеген шетелдік банк-
тер Қазақстанға әлдеқашан кіріп ал-
ған және олар лицензияларына сәйкес 
жұмыс істей алады. ДСҰ-мен арадағы 
келісімдер күшіне енгеннен кейін банк 
филиалдары ресурстарды теңгемен 
бере алатын болады. Әлбетте, бұл елі-
міздің кәсіпорындарына ақша ұсыну 
тұрғысынан алғанда қаржы нары-
ғындағы бәсекелестікті күшейтеді. 
Қазір мен нарыққа төнген тікелей 
қауіпті немесе бәсекелестіктің күрт 
өсуін көріп отырған жоқпын, бірақ 
алдағы бір жарым жылда оған дайын 
болған жөн. Ал біздің банктерге төнетін 

сындарға келетін болсақ, мен оларды 
көріп отырған жоқпын.

Өздеріңіз қараңыздар, біздің Halyk 
Bank және Kaspi сияқты ірі ойын-
шыларымыздың өздері халық аралық 
нарыққа шығып жатыр. Halyk ол жер-
ден өзінің орнын ойып алған, яғни, бұл 
екі банк ешқандай бәсекеден тайсала 
қоймайды. Қазақстанның Жинақбанкі 
– ол елімізде белсенді жұмыс істеп 
жатқан, кәдімгі, шетелдік банк. Бізге 
шетелдік банктер әлдеқашан келген. 
Шынын айтсам, ДСҰ біз үшін үлкен 
сын емес. Жергілікті ойыншылар 
бәсекелестікті еңсеруге дайын. 

Иә, сарапшылар айтарлықтай проб-
лема жоқ дейді. Бірақ, Қазақстан 
Президенті екінші дәрежедегі банк-
тердің тұтынушылық несиеге күрт 
бұрылғанын, бұл экономиканың 
нақты секторында проблемалар туғы-
зып отырғанын мәлімдегені есіміз-
де. Болашақта қандай болады? Біз 
шын дығында бәсекелестікке төтеп 
бере аламыз ба? Оны, әлбетте, уақыт 
айқындайтын болады. 

Бірақ, бір нәрсе анық: Қазақстан эко-
номикасында жуық арада айтарлықтай 
құ рылымдық өзгерістер бола қоймайды. 
Бұл экспорт пен импорт арасында қа-
лып  тасқан біршама теріс сальдодан кө-
рі  ніс беріп отыр. Ол қазір шамамен 5 
млрд АҚШ долларын құрады. Бұл – 2019 
жылдың 9 айының көрсеткіші. Деген-
мен, атал ған мерзімде қызмет көрсету 
бойын ша импорт көлемі едәуір азайған. 
Бұл Қазақстанда отандық қызметке 
жүгіну үлесі артқанын білдіреді. Со-
нымен бірге Қазақстан бюджетіне 
едәуір ықпал жасайтын сыртқы 
конъюнктураның ахуалы да тәуір. Ол – 
мұнай бағасы. Бүгінгі әлемдік баға бюд-
жет үшін қолайлы. 

Қорыта айтқанда, Қазақстан эконо-
микасының дәл бүгінгі сипаттамасы, 
қысқаша айтқанда, міне, осындай.

Әлемдік 
үдерістен
Қазақстан шет 
қалмайды

Кемшіліктер қалпына келтіріледі

«Жалағаш - Жосалы» аудан-
аралық маңыздағы асфальт жолы-
ның жағдайы көп жылдан бері 
күр меуі шешілмей келе жатқан 
мәсе ленің бірі болатын. Жалағаш 
ауданына қарасты Қаракеткен, 

М.Шәменов, Далдабай елді мекен-
дерінің тұрғындары үшін жол 
қатынасы айтарлықтай қиындық ту-
дырып келді. Осы жолға 2018 жыл-
дан бері орташа жөндеу жұмыстары 
жүргізілуде. Алайда, атқарылған 

жұмыстардың сапасыздығынан ара-
да жыл өтпей-ақ, жолдың асфальтбе-
тон жамылғысында жарық, шұңқыр 
пайда болып, шытынауы байқалған, 
яғни салынған жолдың қалыңдығы 
талапқа сәйкес келмейтіні анық-
талып отыр. Осыған дейін орталық 
қызметкерлері аталған нысанға 
бірнеше рет тексеріс жұмыстарын 
жүргізіп, онда 60-тан астам жол-
құрылыс материалының сы-
нама үлгісін алған болатын. 
Нәти жесінде, 23 материалдың 
тығыз дық коэффициентіне сәй кес 
келмейтіндігі белгілі болды.

Орталық басшысының айту-
ынша, орын алған кем шіліктерге 

байланысты тапсырыс берушіге, 
мердігерге және уәкілетті орган-
дар ға хабарламалар беріліп, қал-
пына келтіру талап етілген. Өз кезе-
гінде мердігер жоғарыда атал ған 
кемшіліктерді жолға қойып, құры-
лыстың сапасын қалыпқа келтіруге 
жұмыс жасайтынын айтты.

Айта кетейік, жобаның жалпы 
құны – 736 млн теңге, жөнделетін 
жолдың ұзындығы 27 шақырым. 
Тапсырыс беруші – «Қызылорда об-
лысы жолаушылар тасымалы және 
автомобиль жолдары басқармасы» 
ММ, ал мердігер – «KAISON 
Construction» ЖШС.

«Жол активтерінің ұлттық сапа орталығы» РМК қоғам 
белсенділері және БАҚ өкілдерімен бірге облыс аумағына қарасты 
«Жалағаш - Жосалы» жолының жөндеу жұмыстарымен таны-
сып, жұмыстың сапасын көрді. Ұлттық сапа орталығының бас 
директоры Замир Сагинов бастаған жол құрылысының маманда-
ры  жаңадан салынған жолды арнайы құрылғымен ойып алып, 
асфальттың құрамын тексерді. Тексеру барысында бірнеше 
кемшіліктер анықталды.

Ғазиза ӘБІЛДА.

Мейрамгүл ДАУЫЛБАЙҚЫЗЫ.

Ұмытпасам, 5-ші сыныпта 
оқитын болармын, «Социалистік 
Қазақстан» газетіне парталас 
досым Айжарық Әбішев жайлы 
жазған «Балықшы бала» деген 
тырнақалды туындым жариялан-
ды. Содан кеудеме үміт отының 
ұшқыны тұтанып, жата-жастана 
жазуға бетбұрыс жасадым. Бертін 

келе қаламым ұшталып, кезіндегі 
«Социалистік Қазақстан» (бүгінгі 
«Егемен Қазақстан») газеті үлкен 
тәжірибе мектебіне айналды. 

Қазақ баспасөзінің қарашаңы-
рағы, ел журналистикасының ір-
гетасын қалаушы, ұлтымыздың 
қарымды қаламгерлер ұстахана-
сы, Елбасы «Отанымыздың бас 
газеті» деп бағалаған, ғұмырна-
масы ғибратты шежіреге толы 
«Егемен Қазақстан» газеті ға-
сырлық торқалы тойының төрі-
не шықты. Осы жылдар ішінде 
үздіксіз шығып, еліміздің жаршы-
сы болып келе жатқан бірден-бір 
ұлттық басылым – «Егемен Қа-
зақстан». Алғаш рет 1919 жыл-
дың 17 желтоқсанында сол кезде-
гі астана – Орынборда «Ұшқын» 
деген атаумен шаңырақ көтерген 
газет қазақ халқының жылнама-
сына айналды. Еліміздің басынан 
өткен жылдар мен күндерді, бү-
гінгі сарғайған тарих парақтары-
на түскен кезеңдерді «Ұшқын», 
«Еңбек туы», «Еңбекшіл қазақ», 
«Еңбекші қазақ», «Социалды 
Қазақстан», «Социалистік Қа-
зақстан» деп өзгеріп отырған ба-
сылым атаулары да байқатады. 
Тәуелсіздік алған соң аз уақыт 
қана «Егеменді Қазақстан» атын-
да жарық көрсе, 1993 жылдан 
бері «Егемен Қазақстан» атын ен-
шілеген.

Газеттің ғасырлық тарихын 
парақтап отырып, аты өзгерсе 
де заты өзгермегеніне тәнті бо-
ласың. Қалай аталса да, бұл ба-
сылым заманына сай елдіктің 
биік мінбері міндетін абырой-
мен атқарды. Еліміздің астанасы 
ауысқан сайын ұлтымыздың бас 
басылымының шығатын орны да 
Орынбор, Қызылорда, Алматы, 
Астана болып ауысқан. 

«Ұшқын» мен «Егемен Қа-
зақстан» аралығындағы бас ба-
сылымның сарғайған тігінділерін 
парақтап отырсақ, сонау жиыр-
масыншы, отызыншы, қырқын-
шы жылдарға барып қайтасың. 
Одан берідегі жетпіс шақты жыл-
дың жылнамасы көз алдымыз-
ға келеді. «Егемен Қазақстан» 
рес публикалық газеті» акцио-
нерлік қоғамының кезіндегі пре-
зиденті, бүгінгі ҚР Парламенті 
Мәжілісінің депутаты Сауытбек 
Абдрахмановтың «Отанымыздың 
бас газеті» жазбасындағы «Ең-
бекші қазақтың» газет сатушысы 
болып жұмыс істейтін арық қара 
бала Әбділда Тәжібаев Қызылор-
даның тас төселмеген көшесін  
шаңдата жүгіріп: «Бүгінгі газет 

тамаша, Оқысаң ойдан кетпейді, 
Таусылып қалды, жетпейді» деп 
айқайлап бара жатады» деген 
жолдарды оқығанда тамсанасың, 
таңданасың.

«Егемен Қазақстанның» 
(«Ұшқын») алғашқы редакторы-
ның атын анықтап табуда бел-
гілі журналист Тілеуқабыл Бо-

ранғалиұлы көп ізденген екен. 
Ол Орал өңірінде өмірге келген 
Халел Есенбаев туралы тың де-
ректер тауып, оның «Ұшқын» 
газетінің алғашқы редакторы 
болғанын нақтылайды. Сон-
дай-ақ, «Ұшқын» газетіне Са-
фиев Тәмимдар есімді азамат та 
басшылық жасаған деген дерек 
көзі бар. Ал, аты әлемге әйгілі 
жазушы Мұхтар Әуезов «Еңбек-
ші қазақ» газетіне жиырмасыншы 
жылдары басшылық жасаса, сол 
жылдары солтүстік қазақстан-
дық қаламгер Әбдірахман Бай-
ділдин де осы газеттің редакто-
ры болған. Жоғарыда айтқандай, 
осы уақыт аралығында Бейім-
бет Майлин, Сәкен Сейфуллин, 
Молдағали Жолдыбаев, Тұрар 
Рысқұлов, Ораз Жандосов, Ораз 
Исаев, Ғаббас Тоғжанов, Айтмұ-
хамед Мусин, Ғабит Мүсірепов, 
Жанайдар Сәдуақасов, Сақтаған 
Бәйішев, Әмір Қанапин, Балтабек 
Асанов, Қабыл Бекмұратов, Ғұ-
мыр Аққұлов, Сапар Байжанов, 
Балғабек Қыдырбекұлы, Көрік 
Дүйсеев, Шерхан Мұртаза, Әбіш 
Кекілбайұлы, Нұрлан Оразалин, 
Уалихан Қалижан, Ержұман 
Смайыл, Сауытбек Абдрахманов-
тар қазақ басылымының басшы-
сы қызметінде болды.

Сөз орайы келгенде Отаны-
мыз дың бас газетінің басшы-
лығында Сыр бойы тумаларының 
болғанын айта кетуді жөн көрдік. 
Жүсіпбек Арыстанов 1904 жылы 
Қызылорда облысына қарасты 
Тереңөзек ауданының бірінші 
ауылында өмірге келген екен. Ол 
бар-жоғы он бес жасында ком-
сомол қатарына өтіп, оның жұ-
мысына белсене араласады. Пе-
дагогтік, партиялық басшылық 
жұмыстарда болған оның қа-
ламгерлік қыз метінің өзі бір төбе. 
Шымкент, Жетісу губерниялық 
газеттері мен «Ауыл коммунисі» 
журналы редакторының орынба-
сары болған Ж.Арыстанов 1937-
1938 жылдары «Социалистік 
Қазақстан» газетінің редакторы 
болып қызмет істейді. «Жалынды 
жүрек», «Тау жұлдызы», «Сұңқар 
да жерді мекендейді», «Естен 
кетпес есімдер» атты кітаптарын 
оқырман олжасына айналдыр-
ған Жүсекең 1992 жылы қайтыс 
болған.

Тереңөзек ауданының тағы 
бір тумасы Қасым Шәріпов 
жастайынан еңбекке араласып, 
оқу орындарынан дәріс алған. 
1929 жылы «Лениншіл жаста» 
(«Жас Алаш») әдеби қызметкер, 

бөлім меңгерушісі болып қыз-
мет істеген. Кейіннен партиялық  
басылымдарда еңбек еткен Қа-
сым соғысқа қатысып, майдан 
газетінің редакторы болған. Айта 
кету керек, ол В.Ленин шығарма-
ларының 35 томын қазақ тіліне 
аудару ісін басқарған. Қ.Шәріпов 
Қазақстан КП Орталық Коми-
тетінің ғылым және мәдениет 
бөлімі меңгерушісінің орынба-
сары, «Социалистік Қазақстан» 
газетінің редакторы, ҚазТАГ ди-
ректоры сияқты лауазымды қыз-
меттерді атқарған. 

Тағы бір айтарымыз, Қасым 
Шәріпұлы «Социалистік Қа-
зақстан» газетін екі рет басқарған. 
Мұндай оқиға өте сирек болатын. 
Белгілі қаламгер Балғабек Қы-
дырбекұлы «Жетпіс бестің отыз 

жетісі» деген еңбегінде былай 
деп жазған: «Елу бірінші жылдың 
қыркүйегінде Қасым Шәріпов ор-
нынан босады. Оған негізгі себеп 
деп тапқаны: «Қазақ тарихына 
жазған сынында Кенесары Қа-
сымовты мақтады» деген айып 
тағылады. Қ.Шәріповты орнынан 
босатты. Бірақ, ол қаулының жү-
зеге асуы тура үш жарым айға 
созылған. Өйткені, редактордың 
жалғыз кінәлі еместігіне Мәскеу 
көңіл аударды. Осыларды айта 
келіп, Қ.Шәріповтың Қазақстан 
басшылығына  П.Пономаренко 
мен Л.Брежнев келген соң, яғни 
1955 жылдың жазына таман қай-
тадан «Социалистік Қазақстан-
ды» басқаруға жібергенін жа-
зады. Қазақ баспасөзінің қара 
шаңырағының төрінде талай тар-
ландар отырды ғой. Жерлесіміз 
Қ.Шәріпов сондай мықты редак-
торлардың бірі ғана емес, біре-
гейі болған.

Ал, Қызылорда облысының 
Жалағаш ауданына қарасты Мә-
дениет ауылында 1914 жылы дү-
ниеге келген Кеңесбай  Үсебаев 
қаламгерлік еңбек жолын сол 
кездегі Қармақшы аудандық «Қы-
зыл ту» газетінде қызмет етуден 
бастаған. Бертін келе Қарағанды 
облыстық «Советтік Қарағанды» 
газеті редакторының орынбаса-
ры, Ақмола облыстық газетінің 
редакторы, Радиохабарлар жөнін-
дегі комитет төрағасы, «Социа-
листік Қазақстан» газеті редакто-
рының орынбасары қызметтерін 
атқарған ол 1960 жылы республи-
калық «Социалистік Қазақстан» 
газетінің редакторы болып тағай-
ындалып, осы бір аса жауапты 
қызметті 1969 жылға дейін атқа-
рады.

Сыр еліне етене танымал 
тұлға Ұзақ Бағаев туралы да айт-
пасқа болмас. 1962-1969 жылда-
ры Қызылорда облыстық «Ленин 
жолы», Талдықорған облыстық 
«Октябрь туы» газеттерінің ре-
дакторы болып істеген ол 1969 
жылы «Социалистік Қазақстан» 
газетін басқаруға келді. Осы ба-
сылымда өмірінің соңына дейін 
бас редактор болған. Айта ке-
туіміз керек, Ұзақ аға Сыр бойы 
қаламгерлерін даярлауға сүбелі 
үлес қосқан.

Ғасырлық тарихында ел газеті 
– «Егемен Қазақстан» қашанда 
елмен бірге тыныстады, елмен 
бірге қиналып, елмен бірге қуан-
ды. Газеттің сарғайған парақта-
рында халқымыздың шежіресі 
сайрап жатыр. Айтар ойымыз 
орнықты, сөзіміз салмақты болу 

үшін осы газетте қайсыбір жыл-
дары қызмет еткен белгілі қа-
ламгерлердің естеліктеріне сөз 
кезегін берелік. 

Бастау (1919-1939) жылдары 
Сәбит Мұқанов: Мен газетке 

«Түсімде» деп аталатын әңгімемді 
бердім, ол әңгімем осы газетте 
жарияланды. Содан кейін бұл га-
зеттен қол үзгенім жоқ, үздіксіз 
жазып тұрдым. Бұл газет – менің 
журналистік тәжірибе алған мек-
тебім. Қазақ совет жазушылары-
ның әдебиет бетін осы газеттен 
ашпағаны кемде-кем. Газет олар-
дың маңдайынан сипаумен ғана 
тәрбиелеген жоқ, ол қажетті ке-
зеңдерде қате-кемшіліктерімізді 
көрсетіп, қатты жәрдемдесті.

Асқар Тоқмағамбетов: Тұң -
ғыш өлеңім «Еңбекші  қазақ» 

(қазіргі «Социалистік Қа-
зақстан») газетінің бірінші бетіне 
шықты. Сол күннен бастап газет 
менің үлкен мектебіме айналды. 
Көп ұзамай осы газетте «Құл-
шық» атты ұзақ өлеңім де ба-
сылып шықты. Өзіне тарта баста-
ды, тәрбие берді, бағыт сілтеді...

1927 жылдың орта шенінен 
бастап мен де осы газетте коррек-
торлықпен айналысып, кейінірек 
осы газеттің белсенді тілшісінің 
бірі болдым...

Иә, олай тартса, өгіз өліп, бы-
лай тартсаң, арба сынатын қиын 
кезеңде редакцияның асханасын-
да сұлы ботқадан басқа ештеңе 
болмайды екен. Сонда Асекең:

Қыр соңымнан қалмады 
осы ботқа,

Бұл да әулие болыпты 
тамақ жоқта.

Сұрағанмен бесбармақ 
кім береді,

Жеп алып, басайын да 
біраз ходқа, – деген екен.

Даму (1939-1959) жылдары
Балғабек Қыдырбекұлы: 

Мен «Социалистік Қазақстанда» 
отыз жеті жыл қызмет істегенмін. 
Өзім көрген жеті-сегіз редактор-
лардың ішінде мен үшін Қасым 
Шәріпов орны өзгеше. Ол мақа-
ласын екі тілде жазатын...

«Социалистік Қазақстанға» 
екі рет редактор болған белгілі 
журналист Қасым Шәріпов екі 
жолы да әділетсіздіктің құрбаны 
болып кете барған...

Қалмұқан Исабай: Қазір-
гі «Егемен Қазақстан» болып 
өзгерген кешегі «Социалистік 
Қазақстан» бетін бір шолып өт-
песем, ол күні уызға жарымаған 
баладай көңілсіз жүремін.

Бұл газет менің универси-
тетіме, айдай әлеміме және ойым-
ды мұқым жұртқа жария ететін 
жаршыма айналды. Сол себепті 
де мен аға газеттен айрылмай-
мын. Бұл газетте бар қазақтың 
көзі мен сөзі бар, айбыны мен үні 
бар.

Өсу (1959-1989) жылдары
Әзілхан Нұршайықов: «Еге-

мен Қазақстанды» (бұрын ғы «Со-
циалистік Қазақстан») ертеден 
білемін. Ауылдағы орталау мек-
тепте оқып жүрген бала күнімде 
онда І.Жансүгіровтің «Құлагер» 
поэмасы басылған. Оны ауыл 
адамдарына бірнеше күн оқып 
бергенім әлі күнге дейін есімде...

Менің «С.Қ.»-ның («Е.Қ.») 
авторы болғаныма 66 жыл екен. 
Ал, бұл газетті қолыма алып 
оқи бастағаныма 73 жыл болып-
ты. Неге мен бұл газетті сүйіп 

оқимын? Оның себебі әр айдың 
соңғы сәрсенбісінде «Егеменнің» 
«етжеңді»  нөмірі шығады. Осы 
нөмірін оқырмандар асыға күтеді. 
Өз басым ерекше ынта қоямын.

Кемелдену (1989-2014) жыл-
дары

Шерхан Мұртаза: 1989 жыл-
дың күзі болар. «Қазақ әдеби-
еті» газетінде бас редактор қыз-
метінде арпалысып жүргенімде 
сол кездегі Орталық Комитет бір 
күннің ішінде мені бұл орыннан 
жұлып алды да «Социалистік Қа-
зақстаннан» бір-ақ шығарды...

Ойда талай мақсат, мұраттар 
бар еді. Енді-енді қызып келе 
жатқанда жоғарыдан пәрмен кел-
ді ме, мен басқа жұмысқа ауы-
сып, лапылдаған оттың ортасына 
күмп ете түстім. Күйіп кетпей тірі 
шыққаныма шүкіршілік.

«Егемен Қазақстанда» бас ре-
дактор болған үш жыл үш күнгі-
дей зуылдап өте шықты. Сонда 
мен осы газеттің тұғыр тасын 
қалап, шаңырағын көтерген, кө-
герткен Сәкен Сейфуллин, Тұрар 
Рысқұлов, Смағұл Сәдуақасов, 
Ғабит Мүсірепов сынды бұрынғы 
бас редактор ағаларымның аруа-
ғына сыйынып-ақ бақтым...

Әбіш Кекілбаев: Мен бұл 
газетке 1993 жылдың 1-қазанын-
да бас редактор болып келдім. 
Алғашында толқыдым. Тебірен-
дім. Жариялылық заманындағы 
жариялымның әлеуметтік бей-
пілдікке біржақты ұрынып кет-
пей, әрі-сәрі қоғамды тезірек 
сауықтыруға шарапаты тиер жол-
дарды іздей бастадым.

Газетте бас редактор болған 
кездегі ұстанған қағидам: «Шара-
патыңды тигізе алмасаң да, кеса-
патыңды тигізе көрме» болды.

«Егемен Қазақстан» газетінің 
1919-2019 жылдар аралығында 
жұмыс істеген қызметкерлердің 
тізімдеріндегі тұнған сырға көз 
жіберсек, аға басылымда Сыр 
бойының талай-талай талантты 
қаламгерлері төгілте жазған. Со-
лардың арасында кезінде қазақ 
баспасөзінің қара шаңырағының 
Қызылорда облысындағы мен-
шікті тілшілері болған Байжігіт 
Әбдіразақов, Шәкізат Дәрмаған-
бетов, Өтеген Жаппарханов, 
Серік Пірназар, Ержан Байтілес, 
Бақтияр Тайжан атты азаматтар 
есімі елімізге танымал қаламгер-
лер қатарынан орнықты орын 
алды. Шәкізат ағамыз «Социа-
листік Қазақстан» газетіне 1960 
жылдың тамыз айында қызмет-
ке барса, Өтеген ағамыз аға ба-
сылымның Жезқазған облысын-
дағы меншікті тілшілігінен еліміз 
тәуелсіздік алысымен «Егемен 
Қазақстан» газетінің Сыр өңірін-
дегі тілшісі болып ауысады.

– Аға газетте еңбек еткен кез-
де талай қызықты да, қиындықты 
да бастан өткердік. Түйіп айт-
қанда, өнегелі өмір мектебінен 
сусындадық. Ондағы басшылар 
мен әріптестердің жылы сөздерін 
естіп, шыңдалдық. Қарашаңы-
рақтан рухани азық алдық, – дей-
ді Өтеген аға ағынан жарыла.

Сөз соңында айтпағым, 2008 
жылдың мамыр айында «Еге-
меннің» Қызылорда облысын-
дағы меншікті тілшісі қызметіне 
барып, азын-аулақ қызмет жаса-
дым. «Егемен» жайлы жүрегімде 
жазылып қалғандарды ақ қағазға 
түсірдім. Мен «Егеменнің» кезін-
дегі қызметкері ғана емес, сонау 
60-шы жылдардан бергі оқырма-
ны ретінде еліміз тәуелсіздігін 
алып, еңсесін тіктегелі бұл ба-
сылымның аты да, заты да түбе-
гейлі өзгергенінің куәсі болып 
келемін. Турасын айтсам, Қа-
зақстанның ХХІ ғасырдағы тір-
шілік-тынысын, аяқалысы мен 
даму жолын осы басылымсыз көз 
алдымызға елестету әсте мүмкін 
емес. Оқырмандар «Егеменді» 
асыға күтіп отырады. Саясаттың 
салиқалы сөзі, ел шежіресі, өнер 
мен әдебиет әлеміне саяхат, та-
ным мен тағылым «Егеменде» 
тұнып тұрады.

Тәуелсіздікпен бірге түлеген 
«Егемен Қазақстан» елдің рухы 
мен даналық дүниетанымын дің-
гек етіп, мемлекеттің халықара-
лық қауымдастық алдындағы бе-
делін көтерумен келеді. Өйткені 
бас басылым Қазақстанның қа-
лыптасу кезеңіндегі қиындық пен 
қызыққа толы әр күннің куәгері, 
осы майданның белсенді жауын-
гері.

Еркін ӘБІЛ,
 «Егемен Қазақстан» 

газетінің 
2008-2011 жылдардағы 

Қызылорда 
облысындағы меншікті 

тілшісі.

Отанымыздың бас газеті
...1960-70-ші жылдар болатын. «Бірлестік» атты ауылымыз 

кезінде ақ бас толқындары жағаны ұрғылап жататын Арал 
теңізі жағалауына қоныс тепкен. Ауылымызға газет-журнал, 
хат-хабарды «Попов» атты темір кеме таситын. Күн сайын түс 
ауа жаңғырық салатын «Поповқа» газет-журналды алу үшін 
хат тасушы Кішкене есімді ағамен барушы едім. Өйткені, кезін-
дегі «Социалистік Қазақстан», «Лениншіл жас», «Қазақстан 
пио нері», «Балдырған» газет-журналдарына мақалалар жібе-
ретінмін. Газетке мақалам шықса, қуанышым қойныма сый-
майтын.

Қазір  сауда нүк-
телері мен тауар өн-
дірушілердің барлығы-
ның дерлік интернет 
дүкендері бар. Алатын 
затыңызды көрсетіп, 
интернет арқылы төлем 
жасасаңыз болғаны қа-
жетіңіз тез арада өте-
леді. Еліміздегі супер-
маркеттер ғана емес, 
шағын дүкендердің өзі 
карточкалар қабыл-
дайды. Коммуналдық 
төлемді де осы қосым-
шалар арқылы төлеу-
ге мүмкіндік бар. Тек 
шотыңызда қаражат 
болса... Сондай-ақ, ақ-
шаны үйде отырып-ақ, 
банк қосымшасы 
арқылы екінші адам-
ның шотына әп-сәтте 
аудара аласыз. Жұм-
саған ақшаның есебі де 
телефоныңыз да тұра-
ды. Кейбір банктер 
электронды төлем жа-
сау бойынша кэшбэк 
тағайындаған, яғни 
белгілі процент шо-
тыңызға бонус түрінде 
қаражат боп қайтады. 
Үлкен сомамен сауда 
жасалса, оған түсетін 
бонустың көлемі де 
көбейеді. Демек, кэш-
бэк арқылы сауда жа-
сасаңыз, карточкадан 
комиссия ұсталмайды, 
керісінше, қаража-
тыңыз толығады. Элек-
тронды саудада, ең ба-
стысы, ақша ұрлығы 
аз болады. Бұл саланы 
дамытуда салық төлеу 
тұрғысынан кәсіпкер-
лерге де жеңілдіктер 
қарастырылған. 

– Елбасы Н.Назар-
баев “Қазақстанның 
үшінші жаңғыруы: 
жаhандық бә секеге қа-
білеттілік” атты Жол-
дауында цифрлы тех-
нологияны қолдану 
арқылы құрылатын 
жаңа индустриялар-
ды өркендетуге, яғни 
елде 3Д принтинг, 
онлайн-сау да, мобиль-
ді банкинг секілді ден-
саулық, білім салала-
рында қолданылатын 
және басқа да перс-
пективалы салаларды 
дамытуға баса назар 
аударған болатын. 
Осыған орай электрон-
ды коммерцияны қол-
дау және дамыту үшін 
тиісті институттық 
база құрылды. 2018-
2020 жылдарға ар-
налған электронды сау-
даны дамыту жөніндегі 
жол картасы бекітілді. 
Салық кодексінде 2018 
жылдың 1 қаңтарынан 
бастап электронды сау-
да саласында табыс-
тардың (КТС және 
ЖТС) мөлшерлемесін 
0%-ке дейін азайту 
бойынша жеңілдіктер 
қарастырылған. Оны 
алу үшін электронды 
сауда субъектілері та-

уарларды сату кезінде 
мәмілелерді электрон-
ды түрде тіркеуді жүзе-
ге асыруы,  тауарларға 
ақы төлеуді қолма-қол 
төлемсіз жүргізуі, са-
тып алушының (алушы 
тарап) өз тауар жеткізу 
қызметінің болуы не-
месе жүк тасымалдау 
қызметімен, курьер-
лікпен және пошта 
қыз метімен айналы-
сатын тұлғалармен 
шарттары болуы тиіс, 
– дейді облыс бойын-
ша мемлекеттік кіріс-
тер департаментінің 
камералдық монито-
ринг басқарма басшы-
сы Гүлнар Исаева.

Онлайн сауданың 
бірден-бір тиімділігі 
халықтың қаржылық 
сауаттылығы артады. 
Сонымен қатар, ин-
тернет-дүкендер, элек-
тронды сауда алаңда-
ры неғұрлым көбірек 
ашылған сайын, соғұр-
лым тікелей-тапсырыс-
тар саны артып, ол өз 
кезегінде қолма-қол 
ақшасыз есеп айыры-
су көлемін ұлғайтады. 
Оған қоса халықтың 
белгілі бір бөлігі өзін-
өзі жұмыспен қамти-
ды. Бұл жұмыссыздық 
деңгейінің түсуіне, 
халықтың әлеуметтік 
жағдайының жақса-
руына өз септігін ти-
гізбек.

– Елімізде элек-
тронды сауда саласы 
шағын және орта биз-
нес  субъектілерінің 
әкімшілік шығында-
рын азайтуға мүмкін-
дік береді. Тауарлар-
ды, жұмыстарды және 
қызметтерді интернет 
арқылы сатуға деген 
халықтың сенімін арт-
тырады, бизнестің 
құзыретін күшейтеді, 
қолма-қол ақшасыз 
төлемдердегі комис-
сияларды азайтады, – 
дейді Гүлнар Болатқы-
зы.

Жалпы электрон-
ды сауданың  артық-
шылығы – тауар-
ды жеткізуде көлік 
тасымалына кететін 
шығынның көлемі 
азаяды әрі орта және 
шағын бизнесті дамы-
тудың жеңіл жолдарын 
ұсынады. Бұл кәсіпкер 
мен тұтынушы үшін 
өте қолайлы. Себебі, 
төлем жасау, тауарды 
алу, төлем жасау кезін-
дегі қаржының кәсіп-
кердің қолына тиген-
дігі туралы ақпараттың 
барлығы бір алаңда, 
яғни көз алдында жүр-
гізіледі. Оны көріп, 
бақылап отыруға мүм-
кіндік бар. Ең бастысы, 
кәсіпкер электронды 
сауда арқылы әлем на-
рығына шыға алады.

Электронды 
сауданың 
тиімділігі

Күнделікті өмірімізге онлайн сауданың 
қалай еніп кеткенін байқамай қалдық.  Зер 
салып қарасаңыз, адамдар қолма-қол ақша 
төлеуден алшақтап барады. Оның орнына 
қаржыларын интернет қосымшасы арқылы 
басқарады. Бұл  уақыт талабына сай тиімді әрі 
ыңғайлы болып отыр. Себебі, ең біріншіден, 
уақытты үнемдейсіз. 

Бұл қазақ халқының Сыр бо
йындағы ежелгі қалалар өрке
ниетінің заңды мұрагері ретінде 
атабабаларының ерлікке, бір
лікке, елдікке ұмтылған өт кен 
тарихы мен шежіресіне мақ
та ныш сезіммен қарауға тәр
бие лейтіні сөзсіз. Өйткені, 
же  рі мізде әлі күнге құпиясы 
ашыл  маған тарих және мәдениет 
ескерткіштері аз емес. Қазақстан 
Республикасының материалдық 
және рухани мәдениетінің та
рихында сәулет ескерткіштері 
мен қала құрылыстары айрықша 
орын алады. Көне қалалардың 
орындары, керуен сарайлары, 
діни орындар мен мешіттер, 
мав золейлер, қорымдымінәжат 
кешендері – кеңбайтақ қазақ 
даласын мекен еткен байырғы 
ба баларымыздың әлеуметтік
эко номикалық және мәдени өмі
рінің нақты айғақтары. Мұндай 
мұралар Қармақшы ауданының 
аумағында көптеп саналады. 

Бәбіш молла қалашығы – 
Қы зылорда облысы, Қармақшы 
ауданы, Көмекбаев ауылынан 
оң түстікке қарай 47 шақырым 
жерде орналасқан, бірнеше қо
ныстардан тұратын кешен. 
Оған Жаңадария сағаларының 
ара сында ендік бағытта 40 ша
қырым және меридиандық ба
ғытта 1520 шақырымға дейін 
созылып жатқан үлкен қоныс 
ортасында орналасқан Бәбіш 
молла1 қалашығы және Бәбіш 
молла2 (ғибадатхана) жата ды. 
Алғаш рет 1950 жылы С.Толс
товтың жетекшілігімен Хорезм 
археологиялықэтнографиялық 
экспедициясы зерттеген.  

Қоныстарды сумен қамта
масыз ететін негізгі магистральді 
арна Бәбіш молладан оңтүстікке 
қарай 6 шақырым жерден бастау 
алады. Осы арна бойынша 3 
қоныс орналасқан, бірі – бекініс 
жанында, екіншісі – солтүстікке 
қарай 1 шақырым, үшіншісі – 
оңтүстікке қарай 1,5 шақырым 
жерде.

Жаңадария өзенінің оң жа
ғалауындағы төбеде, Шірік Ра
баттан жоғары, көне дәуірге 
жататын білікпен қоршалған 
тікбұрышты жайлар және құм 
қорғанның қалдықтары табыл
ды. Солтүстігінде төртбұрышты 
қамал орналасқан, ауданы 
100х100 метр, бұрыштарында 
және шығыс қабырғасының 
ор та сында кішкентай жұмыр
лан  ған мұнаралары бар пах
садан жасалған қабырғамен 
қор шалған. Қамалдың ныса
нына төртбұрышты ғимарат 
қо сылған. Қамал мен осы ғи
мараттың қабырғаларында хо
резмдік типті, желпуіш тәрізді 
үш қабатты атыс ойыстары бар. 
Оның сыртқы қабырғасының 
оңтүстікшығыс жағына тағы бір 
қираған ірі құрылыстың мықты 
қабырғасы жалғасып жатыр. Ау
даны 30х30 метр, қабырғалары 
45 метр биіктікте сақталған. 
Қа мал мен құрылыстың оңтүсті
гінде мықты қабырғамен қор
шал ған қала аумағы іргелес. 
Оның қалыңдығы кейбір жер
лерде 5,3 метрге дейін жетеді, 
39/40х39/40х11 және 43/44х35х9 
сантиметр күйдірілмеген кір
піш тен қаланған мұнараның қа
бырғалары пахсалы жертөле қа
батына орналастырылған. Қала 
ішіндегі қоныстар оңтүстікба
тыс бөлігінде орналасқан.    

Бәбіш молла1 қалашығының 
ішінде, негізінде оңтүстікбатыс 

бөлігінде құрылыс орны көптеп 
кездеседі. Бөлмелері пахсалық 
блоктардан қаланған – сыртқы 
(4 метрге дейін) және ішкі (1,5 
метрге дейін) қабырғалары қа
лың дығымен ерекшеленеді. Қа
зылған бөлмелердің ортасын
да кішкене тікбұрышты ошақ 
қатарлары кездеседі. Кешенде 
қола сынықтары, мал сүйектері, 
сондайақ ескерткіштің орта
ша қабаттарына тән жерлер
ге көмілген хумдар кездеседі. 
Қаз ба жұмыстар барысында 
қамал бірнеше құрылыс кезе ңін 
өткергені анықталды, хроноло
гиялық шегі б.з.д. IVII ға сыр
ларға жатады. 

Барлық орындарда тұрғын
жайлар болған. Оларда тұрмыс
тық шұңқырлар, диірмен тас
та   рын орнату үшін жасалған 
қа   тарлар, мәдени қабаттарда жан
уар сүйектері және тұрмыстық 
қыштардың қалдықтары кезде
седі. Бұл қабаттарда табылған 
қыш ыдыстардың пішіні ерте 
парфяндық кешендерге сәйкес, 
ернеуі ішке қарай тартыла кел
ген және шеттері тегіс. Қалған 
қыш ыдыстар (ернеулері дөң
гелекше келген хумдар мен 
құтылар, т.б) жоғары мәдени 
қа баттарда кездеседі. Кейбір 

бөлмелер қойма болған, олардан 
көптеген хумдар табылған.

Қалашыққа тікелей жақын 
жерде Бәбіш молла2 жер
леу ғи мараты орналасқан. Бұл 
– төрт бұрышты ғимарат. Ау
ма   ғы 21х21, 6 қатар пахсалы 
блок  тардан құрылған жер тө
ле іргетасымен (30х30м) жа
зық  тық бетінен 7 метр биік те 
орналасқан. Бөлмелер күмбез
дермен жабылған және бірбі
рімен жалғасқан. Крест тә
різ ді айқасатын және қораға 
шы ғатын аркалы есіктері бар 
жерлеу бөлмелерінен құралады. 
Жерлеу бөлмелерінің ауда
ны 4,4х5 метрден 5,3х6 метрге 
дейін. Ішінде арнайы жерлеу
ге арналған тақтайларда адам 
сүйектері табылған. Кейбір 
бұ   йымдар жерленгендердің 
жо   ғары әлеуметтік ахуалын 
дә лел дейді. Қазба жұмыс тары
ның нәтижесінде табылған ма
те риалдар кешеннің ең көне 
ес керткіштерінің б.з.д. IVII 
ғасыр ларға жататынын анық
тауға мүм кіндік берді. 

Бәбіш молла2 құрылысы 
Бәбіш молла1 қалашығымен ты
ғыз байланысты болғандықтан 
үлкен қызығушылық тудырады. 
Екі ескерткіштің ерекшеліктерін 

олардан табылған қыш ыдыс
тардан байқаймыз. Бәбіш мол
ла2 нысанының қолмен жап
сырылған және қолөнерлік 
қыштары хорезмдік жұпыны 
пішінімен айрықша. Жапсыр
малы қыш ыдыстар арасында 
құтылар, тегештер, хумдар мен 
хумчалар бар. Бәбіш молладан 
табылған ыдыстардың барлық 
түрлері қаңлылар кезеңіндегі 

Хо резмде көптеп кездеседі. Өр
нектелген құмыралардың аз
даған бөлігі сазды келген, ұзын 
және тік ұңғымамен өрнек тел
ген және саусақпен басып өр
нектелген ірі құмыралар та
былған. Бұл әдісті төменгі 
Сыр дарияның жетіасарлық 
қыш шылары пайдаланған.

Өткен жылы Ә.Марғұлан 
атын дағы археология институ
ты ның аға ғылыми қызметкері, 
археолог Ж.Өтебаевтың же тек
шілігімен Бәбіш молла қала шы
ғында өткізілген архео логиялық 
қазба жұмыстарына Қармақшы 
аудандық тарихиөлкетану му
зейінің қызметкерлері қатысып, 
қазба барысында анықталған 
тың деректерді зерделеп ғылыми 
тұжырымдар жасады. Сондай
ақ, тарихи деректердің дәлелі 
ретінде табылған археологиялық 
заттарды көпшілікке кеңінен на
сихаттау үшін аудандық музей 
қорына өткізді.

Шаруашылық мақсатта, ас
тық не месе сұйық заттарды та
сы малдау, сақтау барысында 
пай   даланылған үлкен көлемді 
құм дар шарық көмегімен да
йын далып, сапалы күйдіріліп 
жа  сал ған. Түсі қызыл, қанық 
қы зыл түсті ангоб іздері жақсы 

сақ талған. Қысқа мойынды 
ер неуі жалпақтанып, сырт
қа қайырылған қимасы дөң
ге  лек пішінді. Сыртқы беті 
бұ  дырланып келген. Ернеу диа
метрлері 36 сантиметр, қабырға 
қалыңдығы 1,52 сантиметр ара
лығында ауытқиды. Бүйірі кең, 
иығы түсіңкі құмның сыртқа 
қайырылған ернеуінің диаметрі 
54 сантиметр. Кең бүйірінен 
аузына қарай тарыла түскен 
құмның ернеу жиегі қатты затпен 
ті гінен басу арқылы кертіктеліп 
безендірілген белдемшесі бар, 
ұқыпты әрі сапалы жасалған.

Үлкен көлемді құмыралар 
мен басқа да тұрмыстық заттар
дың жасалу технологиясы мен 
сапасы біздің заманымызға 
дейінгі кезеңдерде Сырдария 
өзе нінің төменгі ағысы бойын
да өркениеттің гүлденгенін көр
сетеді.

Жоғарыда айтылған экспо
наттар коллекциясы қазіргі таң
да музей залдарына қойы лып, 
келушілердің назарына ұсы
нылып, қызығушылық туды рып 
отыр.

Т.ЛЕДЕНЁВ,
Қармақшы аудандық 

тарихи-өлкетану музейінің 
ғылыми қызметкері. 

Бәбіш молла 
қалашығы

Соңғы жылдары Қармақшы ауданында ежелгі және 
ортағасырлық қалалардың орнына археологиялық зерт-
теу жұмыстары жүйелі жүргізілуде. Қазба жұмыстары 
кезінде көне қалалардың орнынан табылған жәдігерлер 
– біздің мәдениетіміздің өте ерте дамығанының тари-
хи дәлелі. Осы көне қалалардың тұрғындары мен қазақ 
халқының арасындағы байланысты зерттеуді тереңдете 
түссек, аймағымыздың ежелгі тарихының әлі де айқындала 
қоймаған тұстарын ашуға мүмкіндік алар едік. 

Бұның бір себебі,  кешегі 
кеңес үкіметі тұсында діни 
ғұламалар мен ұрпақтарының 
қудаланып, олардың ешбір 
еңбектерінің сақталмағандығы 
болса, екіншіден олардың атын 
атауға қатаң тыйым салын
ғандығынан болса керек. Бір 
ғана анығы, олардың барлығы 
да сол аймақта бала оқытып, 
бар ғұмырын жергілікті тұрғын
дардың діни сауатын ашуға, 
ислам дінін насихаттауға әрі 
имандылыққа тәрбиелеуге жұм
саған ислам дінін таратушы лар 
болған.

Сыр елінен шыққан ишан
дардың  арасында Сары ишан 
деген атаумен тарихқа енген 
Таймағамбет Қожықұлының  
есі мі ерекше аталады. Заманын
да оның есімі Сыр мен Қырға 
(Ар қаға) дейін жайылып, ол ту
ралы аңызға бергісіз әңгі ме лер 
бүгінгі күнге де жеткен еді.

Көнекөз қариялардың айтуы 
бойынша, Сары ишан – ХІХ 
ғасырдың бірінші жарты сынан 
ХХ ғасырдың басына дейін 
өмір сүрген. Өзінің азан шақы
рып қойған  аты – Тайма ғамбет. 
Сары ишан деген есімді ол 
кісіге түрінің аққұба, сары лы
ғына  қарап  жергілікті халық  
қойған екен. 

Сары ишанның арғы бабасы 
Қонақбай сонау жаугершілік 
заманында қалмаққа қарсы 
жорыққа ел ішінен тамақ, қару
жарақ, киімкешек пен мініс 
аттары жиналып  жатқанда ел  
азаттығы мен бостандығы жо
лына өзінің бүкіл жиғантер
генін беріп, үйірүйір жыл қысы 
мен отаротар қой ын  қосыпты. 
Оның осы ісіне риза болған 
аузы дуалы абыз ақсақалдар 
«Әй, мынау кім болды екен? 
Өзі бір байдың баласы бо
лар?» деген екен. Міне, содан 
бері Қонақбай бабамыздан  
тараған әулет «Байбаласы» деп 
аталып кеткен. Қонақбайдан 
Байсал мен Бабахан деген екі 
ұл тараған. Байсал алдында 
мыңдаған мыңғырған малы 
бар сол төңіректегі елге атағы 
жайылған  сыйлы кісі болған 
екен. Байсалдан Қожық, Мек
теп, Ізбас пен Дүйсебай деген 
ұлдар тарайды. Байсал байдың 
бұл балалары ауыл молдасынан 
хат танып, өз заманының білімді 
кісілері болған. Қожық бабамыз 
да өзінен тараған Таймағамбет, 
Саймұхамбет, Осман, Бәйімбет, 
Жүрімбет, Ақпөпеәли, Сейдәли, 
Сахабаәли және Ахметжан 
сынды тоғыз ұлының жақсы 
білім алуына барлық жағдайды 
жасаған екен. Шамамен 1840

1842 жылдар аралығында оның 
үлкен ұлы Таймағамбет (Сары 
ишан) қазіргі Сырдария ау
даны, Қоғалыкөл ауылының 
аумағында өмір сүрген Ал
тайбек ахуннан білім алады. 

Кейіннен, алған білімін әрі 
қа рай жетілдіру мақсатында 
Бұхара қаласындағы Көкілташ 
медресесінде 12 жыл оқып, 
«ишан» деген діни атақ алып 
шығады. Елге оралысы мен 
ол кісі ауылының ма ңына ме
шіт салдырып, бала  оқы тады. 
Ислам дінінің әдетғұ рып 
тарын кеңінен насихат тап, 
ағар  тушылықпен, елдің ден
сау  лығына шипасын тигізетін 
емшілікпен де айналысыпты. 
Ол кісі болашақты болжай 
білетін әулие де болған. Оның  
қадырқасиеті мен ғұламалығы 
жайлы ел ішінде әлі күнге дейін 
аңызға бергісіз әңгімелер ай
тылып жүр. Мысалы, аспаннан 
жерге бір тамшы су тамбаған 
бір қуаңшылық жылдары Сары 
ишан Жаратқан иемізге жалба
рынып, дұға оқып, нөсер жаң
быр жаудырады. Тағы бірде,  
ислам дінінің құдіретін халыққа 
көрсету мақсатында  ағып 
жатқан Сырдария өзенін дұға 
арқылы кері қарай ағызады.

Ишанның бауырлары Са
ха баәли мен Ахметжан да 
Көкілташ медресесіне оқу
ға түсіп, сабақта өте зерек әрі 
алғыр болған деседі. Әсі ресе, 
Ахметжанның оқу үлгірімі 
жақсы болып, үнемі шәкірт

тер дің алдында оқ бойы озып 
жүреді екен. Содан түртұл
ғасы келіскен, сымбатты жі
гітке бір өзбек бегінің көзі 
тиіп, Бұхара қаласында қайтыс 
болады. Ұстаздары қайтыс 
болған жігіттің денесін ару
лап жуып, бальзамдап киізге 
орап, туған жерге жеткізу мақ
сатында түйеге артып, аға
сы Сахабаәлиге тапсырып, 
жол ға шығарып салады. Со
дан екеуі де туған жерге жете 
алмай, хабарошарсыз кетеді. 
Шамасы, Сахабаәли інісінің 
мүрдесін елге жеткізе алмай, 
жолдың бойында жерлеп, өзі 

інісін қимай сол жақта қалып 
қойған сыңайлы. Кейіннен, 
елдегі туматуысқандары іздеу 
салғанда Тамды жақтағы Ақтау 
деген жерде түйеге мүрде 
артқан жігітті көрдік деген 
кісілер болғанымен, ағайынды 
екеуі табылмай, сол күйі хабар
ошарсыз кеткен. 

Сары ишанның үлкен ұлы 
Ілияс мақсұм да елге сыйлы дін 
өкілі болған. Шамамен 1880 
жылдары дүниеге келіп, 1960 
жылдары қайтыс болған. Зама
нында Кеңес үкіметінің шолақ 
белсенділерінен көп қуғын
сүргін көрген. ХХ ғасырдың 
басында Сары ишан қайтыс 
болғаннан кейін ұрпақтары 
оны өзінің туыпөскен жеріне 
арулап қойып, басына қам ке
сектен қалап,  күмбезді кесене 
тұрғызады. 

Қазіргі күні Сыр бойы 
өңірінде тұратын қазақтардың 
«үйтам» үлгісі бойынша тұр
ғызған Сары ишан кесенесі 
– Жаңадария  ауылының оң
түстікбатысында 80 шақырым 
жерде, Жаңадария өзенінің сол 
жақ жағалауында, ескі  қорым
ның орнында  орналасқан бір
ка ме ралы, порталдыкүм безді 
құ рылыс. 

Кесене көлемі 8х18х32 см. 
болатын қам кесектерден қа
ланған. Кесененің солтүстік
батыс және оңтүстікшығыс 
қа бырғаларында үшбұрышты 
қуыстесіктер қалдырылған. 
Күмбездің төбесінде ішке 
жарық түсу үшін бір қуыс 
тесік  бар. Ішінде қам кесек
пен қаланып, сыртын сабан 
сылақпен сылаған бір қабір жа
тыр. Еденге қам кесек төселген. 
Есігі ағаштан жа салған. Ішкі
сыртқы беті қалың  етіп сабан 
сылақпен сыланған. Кесене
нің жалпы өлшемі: 4,75х 4,75 
м. Жалпы биіктігі – 4,5 м., 

күмбездің диаметрі – 4,5 метр. 
Кесененің солтүстікшығыс 
жақ қанатында  қам кесектен 
са  лынған сағана там жапсар
лас орналасқан. Сағанаға кіре
беріс есік  кесененің  ішінде 
орналасқан. Сағана тамның  
ішін де өлшемі 27х27х4,5 см. 
бо латын  қызыл  кірпіштен  қа
ланған  қабір  бар.

Сары ишанның неліктен 
екі ғасырға жуық уақыт ішінде 
аты ұмытылмай келгендігіне 
тоқталайық. Біріншіден, асқан 
білімді, ілімді болуы, екіншіден, 
әділеттілікті, әдептіні сүйгені, 
үшіншіден, қоғамның, ис
лам дінінің өркен жаюы
на белсене атсалысқан діни 
қайраткер, ғұлама болғандығы, 
төртіншіден,  халық игілігі үшін 
қызмет етуінде болса керек. 

(Мақала Сары ишан 
ұрпақтарының есте
ліктері мен зерттеуші 
ғалым Т.Дайрабайдың 
жеке архивінен алынған  
материалдардың негізінде 
жазылды) 

Т.ҚОЗЫБАҒАРОВ,
Жалағаш аудандық 

тарихи-өлкетану музейінің 
қызметкері.

Қасиет қонған Сары ишан 
Қазіргі таңда Жалағаш және көршілес Сырда-

рия, Қармақшы аудандарының территориясының әр 
аумағында ахундар мен ишандардың бейіттері мен 
кесенелері, салдырған мешіттері немесе сол кісілердің 
атымен аталатын ауылдар ғана болмаса, олар жайлы 
ауыз толтырып айтарлықтай жазбаша деректер мен 
мәліметтер жоқтың қасы. Солардың  көбісі – ауыздан 
ауызға, әкеден балаға тараған түрлі әфсаналар мен аңыз 
әңгімелер. 

Биыл облыста Сыр 
сүлейлерінің мақамсаздарын 
жаңғырту, жыртермелердің 
жаңа тынысын ашу үшін 
«Жыр мұра» жобасы басталған 
еді. Халықтың мыңжылдық 
мұрасын жарқыратып ұсынуды 
көздеген жоба нәтижесіз емес. 

 «Ұлы дала төсіндегі Сыр 
елінің фольклоры» атты экс
педиция ұйымдастырылып, 
нә тижесінде 45 жыршы
жы раудың дауысы, 35 ескі 
сарындағы мақамсаз, 27 адам
нан аңыз әңгімелер, 5 қолжазба, 

25 терметолғау мәтіні, 10 
дастан, 58 өнерпаздың орын
дауындағы терметолғау жа
зып алынып, орталық қорына 
өткізілген. Айталық, экспеди
ция барысында Арал өңірінен 
атақты Дәріғұл жыраудың 
шәкірті Берекет жыраудың 
орындауындағы 40 минуттық  
мақамсаз, Үмбетәлі жыраудың 
баласы Тәжібай, Жұбатов 
Қызылбай жыраудың баласы 
Мықтыбай, Үркімбаев Дай
рабай ақсақалдардың әңгі
ме лері және осы өңірдегі 

жыр шыжыраулардың терме
толғаулары жазылып алынған. 

Жобаның ашылу семина
рында облыстық мәдениет, 
архивтер және құжаттама 
басқармасының басшысы Мира 
Әбуова Қорқыт ата мұралары 
ЮНЕСКОның мәдени мұра 
тізіміне енгенін, ендігі міндет 
Қорқыт күйі мен аңыздарын 
жүйелі түрде насихаттау 
екенін еске салған. Сондайақ, 
жыл басында Жыраулар үйі 
Арал, Қармақшы, Шиелі ау
дандарында ғана бар екені, ал 
Қазалы, Жалағаш, Сырдария, 
Жаңақорған аудандарында жыр 
мектептері әлі қалыптаспағаны 
да айтылған еді. «Жыр мұра» 
жобасы аясында бұл мәселенің 
түйіні тарқатылыпты. Биыл 
аталған 4 ауданда жыртерме 

үйірмесі және 7 ауданда да 
қобыз үйірмелері ашылған. Бұл 
үйірмелерде белгілі жыраулар 
дәріс өткізіп, шәкірттерге Сыр 
сүлейлерінің бұрынсоңды көп 
орындалмай жүрген мақам
саздары үйретілуде. 

Жоба аясында жыр әлеміне 
жаңа есімдерді шығару 
көзделген еді. Бұл мақсат та 
орындалып, жұмыс жүйеге 
түскен. Бүгінде жыр мұраны 
бойына жастайынан жиып 
өскен 15 жаңа есім анықталып, 
олар қорытынды концертте 
ел алдына шықты. Сондайақ, 
шарада Сәрсенбай, Жиенбай, 
Нұртуған жыр мектебі өкілдері, 
Нартай жыр мектебінің жас 
шәкірттері, К.Рүстембеков 
атындағы Жыраулар үйі 
шәкірттері өнер көрсетті. 

Жаңалыққа толы 
«Жыр мұра»

А.Тоқмағамбетов атындағы мәдениет үйінде облыстық 
жобалық кеңсе аясындағы «Жыр мұра» жобасының 
қорытынды концерті өтті.
Айдана ЖҰМАДИНОВА.

Сыр журналистикасы мен кө семсөз өнері 
ауыр қазаға душар болды. 

2019 жылдың 16 қараша күні елімізге есімі 
белгілі жазушы-журналист, Қазақстанның құр-
метті журналисі Жақсылық Рахматулла 74 жа-
сында дүниеден озды.

Ж.Рахматулла 1945 жылы 18 қыр күйекте 

Қызылорда облысы Жа ңақорған ауданында 
өмірге келген.

ҚазМУ-дың журналистика факультетін 
бітірген.

1979 жылдан бастап Жа ңақорған аудандық 
«Коммунизм жолы», облыстық «Ленин жолы», 
Сырдария аудандық «Сырдария» газеттерінде 
жауапты қызметтер атқарған. Алматы жоғары 
партия мек тебінде оқыған.

1996 жылдан 2008 жылға дейін Қызылорда 
облыстық «Сыр бойы» газетінің бас редакторы 
болып қызмет атқарды. Қазақстан Жазушылар 
және Журналис тер одақтарының Қызылорда 
облысындағы филиалының төрағасы болды.

Ж.Рахматулла журналистикамен қатар пу-
блицистика мен көркем әдебиетке де қалам 
тартты. Өз оқырманынан жоғары баға алған 
– «Қолшатыр», «Шырағың сөнбесін», «Сағым 
жылдар», «Кие», «Меңсұлу», «Алыстай берген 
аяулым», т.б. кітаптары жарық көрді.

Ол 2004 жылы Қазақстан Республикасы 
Президентінің Құрмет грамотасымен, 2005 
жылы ҚР Мәдениет және ақпарат министрлігінің 
«Мәде ниет қайраткері» бел гісімен марапаттал-
ды. Жаңақорған ау данының, Тасбөгет кентінің 
Құрметті азаматы.

Ж.Рахматулланың қазасына орай марқұмның 
отбасы мен туған-туыстарының қайғысына 
ортақ екенімізді білдіреміз. 

Жатқан жері жәннатта болғай.

«Сыр медиа» ЖШС ұжымы, 
Қазақстан Журналистер одағының 

облыстық филиалы.

СЫР ЖУРНАЛИСТИКАСЫНЫҢ 
САРДАРЫ ДҮНИЕДЕН ОЗДЫ

«Әлхамдүліллә» сөзінің ау-
дармасы «Аллаға шүкір». Түбірі 
«хамд», яғни, мақтау-мадақтау 
деген мағынаны береді. Тек, 
бұл сөз Жаратушыға ғана 
қол данылатын термин яғни 
біреудің жақсылығына рах-
мет делінгендей, барша ризық 
иесі – Аллаға айтылатын мадақ 
сөз. Әлемдегі барша мұсылман 
елдеріне ортақ кәлима. Тіпті, 
араб елдерінде яхудейлер, 
яғни еврейлер және христиан 
өкілдері де бұл сөзді қолданады. 
Мағынасы жағынан олардың 
«Аллилуйя» сөзіне жақын, орыс 
тілділер «Слава Богу!» дейді. 
Асылында, Аллаға шүкір сөзі 
шынайы мұсылманның алғашқы 
атар оғы. Әлдеқандай жетістікке 
жеткенде не көз-аяғы қуған 
мақсаты орындалғанда, яки, 
қуанғанда, науқасынан айық-
қанда, қиналыстан шыққанда, 
қар ны лық тойғанда ғана 
емес, ешбір жағдайсыз тілінің 
табиғи болмысына айналдыр-
са, әбден құба-құп болар еді. 
Мұсылман Аллаға шүкірлік айт-
са, оның мәңгілігін ұмытпайды, 
айтпаса шайтан сілтеген 
қанағатсыздыққа, тойымсыздық 
пен ашкөздікке ереді. Негізінде, 
мұсылманның Тәңіріне шү кір-
лік етуі – иманның бір жұл-
дызын жандыруы. Себебі, шү-
кір айту ғибадат. Мұнымен 
Ал ланы риза етеді, алғысын біл-
діреді, екі дүниесінің бақыты, 
қиындықты жеңуіне қуат, ри-
зығын көбейтеді. Тек, бұл сөз-
ді тілмен сылдыратып суша 
ағыза салмай, жан-тәнімен 
сезініп, жүрегі қабылдауы тиіс. 
Ал, жүректегі шүкірлік тілдің 
ұшымен сыртқа шығып, амалға 
айналса, рухы мен тәнінің ба-
қытын табады. Алайда, осы 
ғажайып сөздің құнын әлі күнге 
бағаламайтындар бар. Осын-
шама нығметтің шексіз санына 
жете алмайтын адам баласы-
на не деуге болады? Алланың 
бергеніне де, бермегеніне де 
шүкір еткен қандай жақсы. Осы 
өмірге келудің өзі Алланың 
қалауындағы ұлы нәсіп. Тегінде, 
мұны да көтере алмай, кей 
әлсіз пенделер ой-санасын бұр-
қыратып, өмірін өздері үзіп жа-
туы осы шүкірліктің болмауы-
нан. 

Айрандай ұйыған дархан 
елде тыныш өмір сүріп жатыр-
мыз. Бірде-бір «тық» еткен ды-
быс естімейміз. Осыдан бір-екі 
мың шақырым әрменіректегі 
елдердің хал-ахуалдары қиын, 
жағдайлары жаман. Бастары-
нан мезгілсіз ысқырып оқтар 
ұшады. Қақ төбелерінен үстін-
үстін жарылғыштар түсіп, қанды 

қырғынның ортасында қалуда. 
Ал, біздегі ысқырықтар көп бол-
са көшедегі полиция қызметкері 
мен үйдегі әйелдің айқайы 
шығар. Біле білсек, Алладан 
берілген бір ғана тыныштықтың 
өзі оған шүкір айтуға тұрарлық 
ең ұлы нығмет! 

...Таң сәріде шырылдаған 
қо ңыраудан оянасыз, дауысын 
естіп тұрсыз. Жылы тө сек  тен 
тұруға, жастықтан ба сы   ңызды 
көтеруге ерініп жатыр сыз. 
Ой лаңызшы, бейбіт елде, өз 
шаңырағыңызда, мамық көр-
пенің астында, сау күйі ңізде 
ояндыңыз. Өміріңіздің тағы 
бір таңын көру нәсіп болды. 
Нақ осы тұста Аллаға шүкір 
етіп, әлхамдүлілләні ай ты ңыз, 
ерінбеңіз. Бұл сөзден жаңыл-
маңыз, ешқашан ұмыт паңыз, 
жаттап алыңыз, нәпсіден жы-
ғыл маңыз. Жәй ғана айтып қоя 
салмай, іштей жүрегіңізбен 
Ал лаға сеніңіз. Бұл тірі екен-
дігіңіз, кіші өлім төсегінен 
аман-есен тұрғаныңызды біл-
діретін белгіңіз, Ұлы Алланы 
дәріптегеніңіз! Өйткені, дәл осы 
таңды атырмай, көздерін аш-
пастан, жатқан орнынан тұра 
алмай, мәңгілік ұйқыға кеткен 
жандар баршылық. Ал, сіз аман-
сау ояндыңыз! «Сен біле білсең, 
әрбір дем алған тынысың үшін, 
Алла Тағалаға екі рет шүкір ету 
сөзі мойныңа қарыз. Өйткені, 
сенің әрбір алған демің – өмір, 
әрбір берген тынысың – өлім 
екенін, соңында Алланың құ-
зырында саған берілген нығ-
меттің есебін беретініңді ұмыт-
па» деген ғалымның сөзінде 
таным бар. 

Таң арайланды, мазалаған 
еш теңе жоқ. Терең тыныс 
алып, емін-еркін керілдіңіз. Бір 
сәтке болсын, аяқ алысыңызды 
жобалап үлгердіңіз. Енді ой-
лаңызшы, аурухананың жан 
сақтау бөлімінде екі дүниенің 
арасындағы науқастардың қа-
зіргі күйін. Өліммен күресу 
кім  нің қолынан келген, амал-
сыз сынаққа көніп жатыр. Жа-
қындары жандарын шүбе рекке 
түйіп, аурухананы торуылдап, 
науқастың хал-жағдайын бі-
луге есігіне телміруде. Ал, сіз 
өзге жанның қол көмегінсіз өз 
төсегіңізден кеудеңізді көтер-
діңіз. Екі аяғыңызды тіктеп, 
ор ныңыздан тұрдыңыз, жерді 
бастыңыз. Құдай берген он екі 
мүшеңіз сау. Біліңіз, қолымнан 
демеп отырғыза ма деп, төсекте 
баласы мен келініне қарайлап, 
ішінен шыққан өз баласына 
өзі жәутеңдеген жандар ба-
рын. Немесе жата-жата жауы-
рыны, отыра-отыра жамбасы 

жауыр болып тесілген, басын 
көтерсе жата алмайтын, жат-
са отыра алмайтын, сүлдері 
құрыған адамдар мұндайды 
істей алмайды. Ал, сіз екі аяғы-
ңызбен әжетке бардыңыз. Күні 
кеше жеп-ішкеніңізді, маза-
лаған нәжісті ешқандай дәрі-
дәрмексіз шығардыңыз. Әжет-
ханадан оң аяқпен аттап шыққан 

соң, ардақты Мұхаммед (с.ғ.с) 
пайғамбарымыздың «Аллам! 
Менің денемде маған азап 
беретін, мені қинайтын, мені 
мазалайтын нәрсені денемнен 
шығарып тастап, маған жақсы 
хәл бергенің үшін,  Аллам 
Саған шүкірлер болсын» деген 
дұғасын іштей оқыдыңыз ба? 
Немесе нәжістен еш қиналыссыз 
құтқарған Аллаға шүкірлік 
айттыңыз ба? Біле білсеңіз, 
бүйірін тесіп, түтікше салып, 
ыдыспен жүретіндер қаншама? 
Олар ештеңеге қарамастан, жол 
бойына тоқтай қалып, кейде 
дәрет ұсатады. Себебі, нәжістің 
қинауына шыдамайды. Ал, ішіп-
жегенін немесе сыртқа жіберіп 
қойғанын білмей, ес-түсінен 
айырылған меңіреу не болма-
са айықпас дертке шалдығып, 
темір төсекке таңылғандар ше? 
Ол жандардың арманы айт-
паса да түсінікті болар? Ал, 
сіз дәреттен кейін, беті-қо лы-
ңызды жудыңыз, содан соң 
«Аллам! Мына суды тазала-
ушы етіп жаратқаның үшін 
Саған шүкірлер болсын» деген 
дұғаның оқылатынын білдіңіз 
бе? Мұны да Алла Елшісі (с.ғ.с) 
үйреткен. Сол су болмаса, 
қай көңіліңізбен дастарханға 
отырар едіңіз? Біле білсеңіз, 
дәретке барғанда тетігін бір ба-
сып, нәжісті шұр еткізіп шайып 
жіберетін бес литр суды сонау 
Африка елдерінде ішуге зар, 
әр тамшысы арман! Сонда да 
Аллаға шүкірлік айту сізге арзы-
майды ма?

Терезеден ішке төгілген күн 
шуағына елтіген екі көзіңіз дала-
ны бақылады. Сырттан ауа райы 
мен жүргіншілерді көрдіңіз. 
Алысқа көз тастадыңыз, 
арманға берілдіңіз. Енді қара-
ңыз, таяғын жерге ұрғылап, жү-
рер жолында біреудің жетегіне 
мұқтаж соқыр жандар мұндайды 
көре алмайды. Бір кезде әсем 
құстардың шиқылы, жасыл 
жапырақтардың сыбдыры, са-
мал желдің лебі, ұзын көшенің 
шуылына құлағыңыз елең етті. 
Ал, өмірінде ешқандай ды-
быс ты, анасының аяулы сө-
зін, перзенттерінің күлкісін 
есті меген, әйелінің, күйеуінің, 
үй-ішінің сөзін ұқпайтын құла-
ғының мүкісі бар саңырау, 
сөйлеу қабілетінен айырылған 
мылқау пенделер, қол арбаға 
таңылған мүгедектер ше? Қалай 
ойлайсыз, олардың күні қалай 
басталады, немен аяқталады?  

Дастарханыңызға қарады-
ңыз. Ыстық буы бұрқыраған ет-
тен, жұпар иісі аңқыған бауыр-
сақтан, бал тамған күлшеден, 

шай тартқызар құрттан жаныңыз 
жайнап сала береді. Сонау 
ғасырдағы Алла Елшісінің 
(с.ғ.с) немесе кешегі өткен ата-
ба баңыздың алдында мұндай 
дәмділер мен тәттілердің бірі 
болған емес. Олардың алдын-
да болмаған дастарханда отыр-
сыз, олар жемеген асты жеуге 
даярсыз. Алдыңызда үзілген 

не қатқан нанның сынығы да 
жоқ, болса да жемес едіңіз. 
Қазақта мұндайды «Ішкені 
алдында, ішпегені артында» 
дейді. Әлемнің пайғамбары 
Мұ хаммед (с.ғ.с)-ның неке дас-
тарханында қой мен ешкінің 
терісі жайылып, құрма мен су 
ғана қойылған. «Бір нан, яки, бір 
тістем ет жоқ еді» деп жеткізеді 
сахабалары. Кешегі ата-
әжелеріміздің тағамы құрғаған 
нан мен сарғайған май еді ғой. 
Бір тістем қант та болмаған. Ал, 
осы дастарханыңыздағы дәмге 
әртүрлі рең мен дәм берген Алла 
емес пе? Сонда аштық пен шөлді 
көрмесін деген Жаратушыңа 
шү кірлік айту сізге соншалықты 
қиын ба?  

Жалғыз едіңіз, жаныңызға 
жұп берді, одан өрбітіп ұрпақ 
берді. Ал, өмірінде жұпсыз, 
уақытын жалғыздықпен өткі-
зетін жандар ше? Жалғыздық 
тек Жаратушыға ғана жара-
сымды. Жұп құрса да, жыл-
дар бойына сәбидің иісіне зар, 
перзентсіз жүргендер қан-
шама? Ал, сіз балаңыздың ба-
ласын көрдіңіз, көрмесеңіз 
ал дағы уақытта бұйыртса кө-
ресіз, солардың қызығына қуа-
нып, шыжығына күйінетін бо-
ласыз. Сізді Алла ардақтап, 
өмі ріңізге мейірімін төкті, құр-
меттеп жұбайыңызды жар етті, 
қамқорлықпен несібеңізді мо-
лайтты, жанашырлықпен ұр-
пағыңызды көрсетті. Сонда 
да, осы шалқыған бақыт үшін 
шүкірлік айтуға Алла лайықты 
емес пе әлде бір сөзді оған 
қимайсыз ба? 

«Дін екі бөліктен тұрады. 
Бірі – шүкір, екінші жарты-
сы – сабыр» деген ұлағатты 
хадис бар. Тоқ етері, Аллаға 
шүкірлік айту ұятыңызды оята-
ды, ниетіңізді құлшындырады, 
тәубеңе келтіреді, сабырлыққа 
тәрбиелейді, қанағатқа үйре-
теді. Зұлымнан алыстатады, 
әді леттікке жақындатады, ме-
йірімділікке бағыттайды, барды 
бағалатады, өмірдің әр сәтіне 
дұрыс бағдар береді. Ендеше, 
әрбір таңда көзіңізді ашқанда, 
терең дем алғанда, орныңыздан 
тұрғанда, айналаны барлағанда, 
аяғыңызды басқанда, қолыңыз 
қимылдағанда, жүрегіңізді тың-
дағанда, ойыңызды сап тағанда, 
әсіресе түшкіргенде тіліңіз осы 
бір көркем сөзді айтудан ма-
құрым қалмасын. Шүкірлік – 
сіздің қуатыңыз! 

Нұрлан қажы 
БАЙЖІГІТҰЛЫ, 
дінтанушы имам.  

Иманның бір жұлдызы

Қасиетті Құран Кәрімнің әуелгі сүресі, әуелгі аятының 
әуелгі сөзі «Әлхамдүліллә» яғни, Құранды толығымен 
қамтитын алғашқы «Фатиха» сүресінің бірінші аяты 
«Әлхамдүліллә Рәббил ғәләмин» деп басталады. Бұл – арай-
лы таңның атысын, шырайлы күннің батысын, әрбір демнің 
тынысын, әр қозғалыстың қимылын қуаттандыратын сөз. 
Бұл сөзді білмейтін, яки, өмірінде естімеген мұсылман жоқ 
шығар. Білмеген мұсылманды тану қиын болар.

«ПетроҚазақстан Құмкөл Ре-
сорсиз» АҚ 2007 жылғы 9 қаң-
тардағы №212-ІІІ Қазақстан 
Рес публикасының Экология ко-
дексінің 57-бабының талапта-
рына сәйкес (20-10) «Арысқұм 
кенішіндегі №205 ұңғымасынан 
шығу желісін ауыстыру» жұмыс 
жобасы жөніндегі құжаттаманың 
мемлекеттік экологиялық сарап-
тамаға жолданғандығы жайлы ха-
барлайды. 

Барлық мүдделі азаматтар 
мен қоғамдық бірлестіктерге мем-
лекеттік сараптамадан өткізу ке-
зеңінде өздерінің ой-пікірлерін 
білдіру мүмкіндігі беріледі.

Анықтама алу телефоны: 
8(7242) 29-91-92.

***
«ПетроҚазақстан Құмкөл Ре-

сорсиз» АҚ 2007 жылғы 9 қаң-
тардағы №212-ІІІ Қазақстан 
Рес публикасының Экология ко-
дек сінің 57-бабының талаптарына 
сәйкес (20-03) «Шығыс Құмкөл 
кенішіндегі су айдау жүйесі. 
СТБ-1 дейінгі айдау коллекторы 
АСҚҚ-1-ге және 240 ұңғ. дейінгі 
айдау желісіне арналған айдау 
сорғысының құрылысы»  жұмыс 
жобасы жөніндегі құжаттаманың 
мемлекеттік экологиялық сарап-
тамаға жолданғандығы жайлы ха-
барлайды. 

Барлық мүдделі азаматтар мен 
қоғамдық бірлестіктерге мем ле-
кеттік сараптамадан өткізу кезе-
ңінде өздерінің ой-пікірлерін біл-
діру мүмкіндігі беріледі.

Анықтама алу телефоны: 
8(7242) 29-91-92.

***
ҚР Қоршаған ортаны қорғау 

министрінің 2007 ж. 28.06 №204-
ө бұйрығымен бекітілген «Жос-
парлау алдындағы, жоспар лау, 
жо  балау алдындағы және жоба-
лау құжаттамасын әзірлеу ке-
зін  де көзделіп отырған шаруа-
шы лық және өзге де қызметтің 

қор шаған ортаға әсеріне бағалау 
жүр гізу бойынша нұсқау лық тың» 
53-тармағына сәйкес «Петро Қа-
зақстан Құмкөл Ресорсиз» АҚ (20-
09)  «Арысқұм кенішінде мұнай 
жи нау жүйесі. № 6, 27, 426, 427, 
428 және СП-10 ұңғымаларынан 
аралық құбырлар» жұмыс жобасы 
бойынша қоғамдық пікірді тіркеу 
үшін жазбаша ұсыныстар мен 
ескертулерді қабылдайды.

Жазбаша ұсыныстар мен ескер-
тулер Қызылорда қаласы, Қазбек би 
к., 13 мекенжайында және zhomart.
myrzabekov@petrokazakhstan.
com электронды поштасы арқылы 
қабылданады.

Анықтама алу телефоны: 
8(7242) 29-91-92.

***
ҚР Қоршаған ортаны қорғау 

министрінің 2007 ж. 28.06 №204-
ө бұйрығымен бекітілген «Жос-
парлау алдындағы, жоспар лау, 
жо балау алдындағы және жоба-
лау құжаттамасын әзірлеу ке-
зінде көзделіп отырған шаруа-
шылық және өзге де қызмет тің 
қор  шаған ортаға әсеріне бағалау 
жүргізу бойынша нұсқаулық тың» 
53-тармағына сәйкес «Петро Қа-
зақстан Құмкөл Ресорсиз» АҚ (20-
05) «Солтүстік Нұралы кенішіндегі 
су айдау жүйесі. СТБ-5, айдау 
коллекторы және 2, 12, 109, 
122,128,128, 226 ұңғ. дейінгі айдау 
желілері» жұмыс жобасы бойынша 
қоғамдық пікірді тіркеу үшін жаз-
баша ұсыныстар мен ескертулерді 
қабылдайды.

Жазбаша ұсыныстар мен ескер-
тулер Қызылорда қаласы, Қазбек би 
к., 13 мекенжайында және zhomart.
myrzabekov@petrokazakhstan.
com электронды поштасы арқылы 
қабылданады.

Анықтама алу телефоны: 
8(7242) 29-91-92.

***
ҚР Қоршаған ортаны қорғау 

министрінің 2007 ж. 28.06 №204-
ө бұйрығымен бекітілген «Жо-

спарлау алдындағы, жоспарлау, 
жобалау алдындағы және жоба-
лау құжаттамасын әзірлеу кезінде 
көзделіп отырған шаруашылық 
және өзге де қызметтің қоршаған 
ортаға әсеріне бағалау жүргізу 
бойынша нұсқаулықтың» 53-тар-
мағына сәйкес «ПетроҚазақстан 
Құмкөл Ресорсиз» АҚ (20-13) 
«Оңтүстік Құмкөл кенішіндегі №07 
ұңғымадан шығу желісін ауыс-
тыру» жұмыс жобасы бойынша 
қоғамдық пікірді тіркеу үшін жаз-
баша ұсыныстар мен ескертулерді 
қабылдайды.

Жазбаша ұсыныстар мен ескер-
тулер Қызылорда қаласы, Қазбек би 
к., 13 мекенжайында және zhomart.
myrzabekov@petrokazakhstan.
com электронды поштасы арқылы 
қабылданады.

Анықтама алу телефоны: 
8(7242) 29-91-92.

***
ҚР Қоршаған ортаны қорғау 

министрінің 2007 ж. 28.06 №204-
ө бұйрығымен бекітілген «Жо-
спарлау алдындағы, жоспарлау, 
жобалау алдындағы және жоба-
лау құжаттамасын әзірлеу кезінде 
көзделіп отырған шаруашылық 
және өзге де қызметтің қоршаған 
ортаға әсеріне бағалау жүргізу бой-
ынша нұсқаулықтың» 53-тармағына 
сәйкес «ПетроҚазақстан Құмкөл 
Ресорсиз» АҚ (20-02) «Қызылқия 
кенішіндегі су айдау жүйесі. СТБ-
5 және айдау коллекторының 
құрылысы. 328, 3, 216 ұңғ. дейінгі 
айдау желілері» жұмыс жобасы 
бойынша қоғамдық пікірді тіркеу 
үшін жазбаша ұсыныстар мен 
ескертулерді қабылдайды.

Жазбаша ұсыныстар мен ескер-
тулер Қызылорда қаласы, Қазбек би 
к., 13 мекенжайында және zhomart.
myrzabekov@petrokazakhstan.
com электронды поштасы арқылы 
қабылданады.

Анықтама алу телефоны: 
8(7242) 29-91-92.

 «ПетроҚазақстан Венчерс Инк.» компаниясының 
филиалы 2007 жылғы 9 қаңтардағы №212-ІІІ Қазақ-
стан Республикасының Экология кодексінің 57-бабы-
ның талаптарына сәйкес (20-18-01) «Оңтүстік-Шы-
ғыс Дощан кенішіндегі мұнай жинау жүйесі. №105 
ұңғымадан шығу желісі» жұмыс жобасы жөніндегі 
құжаттаманың мемлекеттік экологиялық сараптамаға 

жолданғандығы жайлы хабарлайды. 
Барлық мүдделі азаматтар мен қоғамдық 

бірлестіктерге мемлекеттік сараптамадан өткізу 
кезеңінде өздерінің ой-пікірлерін білдіру мүмкіндігі 
беріледі.

Анықтама алу телефоны: 8(7242) 29-92-11.

«Көлжан» ЖШС 2007 
жылғы 9 қаңтардағы №212-ІІІ 
Қазақстан Республикасының 
Экология Кодексінің 57-ші 
бабының талаптарына сәйкес  
(20-15)  «Солтүстік-Батыс 
Қы  зылқия кенішіндегі су ай-
дау жүйесі.  106, 201 және 
214 ұңғымалары үшін СТБ-
1-де айдау сорғысын орнату» 
жоба жөніндегі құжаттаманың 
мемлекеттік экологиялық са-
раптамаға жолданғандығы 
жай лы хабарлайды. 

Барлық мүдделі азаматтар 
мен қоғамдық бірлестіктерге 
мемлекеттік сараптамадан өт-
кізу кезеңінде өздерінің ой-

пікірлерін білдіру мүмкіндігі 
беріледі.

Анықтама алу телефоны: 
8(7242) 29-91-92.

***
ҚР Қоршаған ортаны қорғау 

министрінің 2007 ж. 28.06 
№204-ө бұйрығымен бекітілген 
«Жоспарлау алдындағы, жо-
спарлау, жобалау алдындағы 
және жобалау құжаттамасын 
әзірлеу кезінде көзделіп 
отыр ған шаруашылық және 
өзге де қызметтің қоршаған 
ортаға әсеріне бағалау жүргізу 
бойынша нұсқаулықтың» 
53-тармағына сәйкес «Көлжан» 

ЖШС (20-15)  «Солтүстік-
Батыс Қызылқия кенішіндегі 
су айдау жүйесі.  106, 201 және 
214 ұңғымалары үшін СТБ-
1-де айдау сорғысын орнату» 
жобасы бойынша қоғамдық 
пікірді тіркеу үшін жазбаша 
ұсыныстар мен ескертулерді 
қабылдайды.

Жазбаша ұсыныстар мен 
ескертулер Қызылорда қа-
ласы, Қазбек би к., 13 ме-
кенжайында және zhomart.
myrzabekov@petrokazakhstan.
com;  электрон ды поштасы ар-
қылы қабылданады.

Анықтама алу телефоны: 
8(7242) 29-92-11.

Хабарламалар

Қызылорда облыстық мәс лиха тының 
депутаттары және облыстық мәслихат ап-
параты Қызылорда об лыстық мәслихаты 
аппаратының бас-инспекторы Ерлан Махам-
бетовке зайыбы

Ғайнидың
қайтыс болуына байланысты қайғы сына ор-
тақтасып, көңіл айтады. 

Қазақстан Республикасының 2003 жылғы 4 шілдедегі 
№476 «Автомо биль көлігі туралы» Заңының 19-1-бабын 
басшылыққа ала отырып, шет ел дік автокөлік құралдары-
ның та сы  мал даушыларында сәйкесінше рұқ сат бланкілері-
нің болуы мен хабарла малардың тексеруіне бақы лауды кү-
шейту мақсатында 2019 жылғы 15 қарашадан бастап 2020 
жылдың 31 қаңтарына дейін Қызылорда облысы аумағында 
«Көліктік бақылау – отандық тасымалдаушылардың мүд-
десін қорғайды» акциясы өткізіледі.  

Қызылорда облысы бойынша 
көліктік бақылау инспекциясы.

Хабарландыру «Сыр бойы», «Кызылординские вести», «Ақмешіт 
апталығы», «Ақмешіт жастары» және аудандық 
басылымдарға хабарландыру орналастырғыңыз келсе: 
70-00-52  телефон ы арқылы байланысуға болады.  
E-maіl: smjarnama@mail.ru

Қала орталығында тұратын 
етік шебері үйінің ауласынан 
шеберхана ашқалы көп болды. 
Өзінің тұрақты сатып алушысы 
бар Ғалымбек бұл өнермен боз-
бала күнінен бастап әуестенгенін 
айтады.

– Біздің қалада бұрындары 
аяқ киім тігетін «Ательеюг» деп 
аталатын шағын цех болды. Сон-
да 1988 жылдан 1993-ке дейін 
5 жыл жұмыс істедім. Мұнан 
кейін түрлі аяқ киім тігетін цех-
тарда 2015 жылға дейін еңбек 
еттім. Соңғы үш жылдан бері 
«Нұрманов» жеке кәсіпкерлігін 
ашып, өз шеберханамда тір-
лікті бастап кеттік. Шүкір, то-
лағай табыс болмаса да, кісі 
қолына қарап тұрғанымыз жоқ. 
Масылдық деген жаман әдеттен 
отбасымызбен бірге күресеміз, 
балаларға да солай тәрбие беріп 
келеміз, – дейді  Ғалымбек 
Нұрманов.

Ол түрлі формадағы аяқ 
қалыптарды пайдаланып, мау-
сымдық аяқ киімнің барлы-
ғын тігеді. 30 жылдан аса тәжі-
рибесінде қолынан шыққан өнім 
сапасына бірде-бір адам реніш 
білдірмеген. Әйелдердің қыстық 
қонышты етіктерінен бөлек, 
ауылдағы мал баққан ағайынның 
аяғына шыдас беретін қалың 

етіктер көбіне-көп сұранысқа ие.
– Шикізатты Алматы, Шым-

кент қаласынан аламын. Таза 
теріден, оның ішінде жылқы, 
қой, сиыр терісінен тігілген 
етіктерге анау қыркүйек айы 
басталғалы тапсырыстар тү сіп 
жатады. Аңшылыққа ыңғайлы, 
күн ұзақ мал соңында жүретін 
жылқы шылардың етігіне қы-
зығатындар көп. Елдің қолы 

жететін бағада сатып отырмын. 
– Адам денсаулығына зиян 

келмес үшін аяқ киім таза был-
ғарыдан болғаны дұрыс. Біздің 
базардағы аяқ киімдердің көбісі 
ит пен шошқа терілерінен да-
йын далады. Екіншіден, қол-
же тімді болған соң қытайдың 

аяқ киіміне үйір болғанымыз 
жасырын емес. Бірақ, олар та-
банына көп жағдайда қағаз 
салып жібереді. Бұл дұрыс 
емес. Табанына да тері пай-
даланылуы керек. Сонда ғана 
аяғымыз терлемейді, жағымсыз 
иіс шықпайды. Үшіншіден, 
олардың аяқ киімдердің басым 
бөлігінде супинатор болмайды. 

Бұл адамды майтабан етеді. Мен 
міндетті түрде жұмсақ дөңесті 
пайдаланамын. Кім білсін, бұдан 
бөлек біз білмейтін қауіпті хи-
микат қоспалары да бар шығар, 
– дейді ол.

Ғалекең осы өнерімен-ақ бір 
отбасыны асырап отыр. Бүгінде 
отандық өнімді жан-жақты да-
мыту мәселесі жиі айтылады. 
Осы кәсіп жұмыссыз жүрген көп 
жігітке оны үлгі етуге жетіп жа-
тыр. 

– Ата-бабамыз қолөнер, 
оның ішінде етік тігумен айна-
лысты. Қазақтан небір шеберлер 
шыққан. Кейіннен, неге екені 
белгісіз, етікшілік өнері кенже-
леп қалды. Тіпті, аяқ киім тігуді 
дүниедегі ең бейшара адамның 
ісі секілді көретіндер бар. Алай-
да бұл – мамандықтың бір түрі, 
кәсіптің тиімдісі. Осы өнерді 
қазақ жастарының үйренгенін 
қалаймын, – дейді кәсіпкер 
етікші.

Егер қандай да құзырлы 
орындар тарапынан қолдау бол-
са, бұл өнерді кейінгі жастарға 
үйретуден қашпайтынын айтқан 
Ғалымбек шебер өзінен кейінгі 
буынның қол қусырып бос 
жүруіне алаңдаушылық білдірді.

Расымен, ретін тапсаң, 
қазір өзіңе бар жағдайды жа-
сап алуыңа болады. Бастысы, 
ерінбеу керек. Ал базардағы кез 
келген арзан аяқ киімнің зияны 
қымбатқа түсетінін тағы да баса 
айтқымыз келеді. Табаннан ен-
ген сыздың сырғақсып барып, 
басқа сарт ететінін ескерсек, 
денсаулықты күту аяқ киімге 
мән беруден басталады. 

Маңдайы терлемегеннің,
қазаны қайнамайды

Базардағы табаны жұқа, үстіңгі беті аязды күні әйнектей 
шытынайтын, сапасыз Қытай аяқ киімінен жерісеңіз 
Ғалымбекке барыңыз. Аяқтың мөлшерін өлшетіңіз. Қай 
пішінде, қандай түрін ұнататыныңызды айтыңыз. Болды. 
Енді оған үш күннен соң соғасыз...

Ержан ҚОЖАСОВ.

Қызылорда облысының әкімдігі мен мәслихаты, «Нұр Отан» партиясы облыстық филиалы 
және облыстық қоғамдық кеңес пен ардагерлер кеңесі облыс журналистикасының ардагері

Рахматулла Жақсылық  Шайманұлының
қайтыс болуына байланысты жұбайы Айжамал Жүнісқызына, туған-туыстарының қайғысына 
ортақтасып, көңіл айтады.

КӘСІП ПЕН НӘСІП



2019 жылдың 28 қараша-
сы күні облыстық «Сыр бойы» 
және «Кызылординские вести» 
газеттерінің 90 жылдығы ата-
лып өтіледі.

Мерейтой шарасы осы күні 
азанғы сағат 9.00-де А.Тоқ-
мағамбетов атындағы мәдениет 
үйінде фототілшілер – Б.Омар-
әлиев, И.Титенок, Н.Нұржау-
байдың еңбектерінен жасалған 

фотокөрмені тамашалаудан 
басталады.

Сағат 10.00-де «Заманауи 
медиа кеңістіктегі аймақтық 
баспасөздің маңызы мен ролі» 
деп аталатын ғылыми-тәжіри-
белік конференция болады. 
Оған елімізге белгілі ғалымдар 
мен журналистика саласының 
мамандары қатысып, баяндама 
жасайды.

 Сағат 11.30-да «Атыңнан 
айналайын, Атамекен!» атты 
облыстық ақындар мүшәйра-
сы басталады. Мүшәйрада ай-
мағымызға танылған ақындар 
өлең оқып, жеңімпаз жырларға 
сый-сияпат көрсетіледі.

Жан серігіңіз болып, рухани 
қуат сыйлаған баспасөз тойы-
на келіп, барша жұрттың қуа-
нышын бөлісуіңізге болады.

Әрбір келушіге есік ашық.

Ұйымдастыру алқасы.

Осыдан он жыл бұрын «100 
мектеп, 100 аурухана»  мемлекеттік 
бағдарламасы  ая сында  Қызылорда 
қала сының Сырдария шағын 
ауданында 320 балаға арна
лып, 16 топты қамтитын «Алтын 
ұя» балабақшасы ашылды. 
Балабақшаның ашылу салтанатына 
Елбасы  Н.Назарбаев қатысты. 

«Алтын ұяға» 2009-2015 жылдар 
аралығында Баршагүл Өте мұратова  
басшылық жа сады. 

Мектеп жасына дейінгі балалардың жас 
ерекшеліктері мен жеке мүмкін діктеріне 
сәйкес білім, білік және дағдыларын, 
рухани-адамгершілік құн дылықтарын 
қалыптастыру, «Мәңгілік ел» жалпыұлттық 
идеясына негізделген жалпы адамзаттық 
құндылықтарға, ұлтжандылыққа және 
толерант тылыққа тәрбиелеу мақса тында 
балабақшада 94 қызметкер жұмыс жасайды, 
оның ішінде педагог қызметкерлер саны – 
47.

Балабақша – баланың жүйелі түрде 
білім-тәрбие алатын ең алғашқы қоғамдық 
ошағы. Балаға беретін тәлім-тәрбиесінің 
тағылымы сол балабақшада қызмет 
ететін педа  го гикалық ұжымға, нақтырақ 
айтар болсақ, тәрбиеші-педагогтарға бай-
ланысты. Қазір тәрбиешілер бірнеше 
инновациялық технологиямен жұмыс 
жасайды. 

Педагогтар «Тәй-тәй», В.Вос кобовичтың 
ойын әдісі, ақпараттық-коммуникативтік 
технология, Д.Кюизенер таяқ шалары, 
Фридрих Фре бель материалдары, Б.Ни-
китин технологиясы, ойын технологиясы, 
М.Монтессори педагогикасы, жобалау 
технологияларын оқу-тәрбие про цесінде 
балалардың бірегей қабілет терін дамытуда 
кеңінен қолданады.

Қаламыздағы басқа бала бақшалардан 
ерекшелігі – бассейн, үйірмелер жұмыс 
істейді. Балалар танымдық дағдыларын 
дамыту үшін «Робототехника», «Интел-
лектум ойындары» үйір меле ріне қатысады. 

Қызылорда қаласының педа гогикалық 
шеберлік орта лығы филиалында «Жаңар-
тылған білім мазмұны» тақырыбында білім 
жетілдіру курсы ұйымдастырылып, онда 6 
тәрбиеші білім жетілдірді. Өйткені тәрбиеші 

– суретші, әртіс, әдебиетші, ақылшы, дос 
және бала жанын бағамдар психолог. 

Бүгінде «Оқу ісінің үздігі» жоғары 
санатты педагог Зафура Ерназарова 
басқарып  отырған «Алтын ұя» бөбекжай-
бақшасы – сенімге ие болып келе жатқан 
тәрбие мен білім  ұясы. Бөбекжай-
бақшасындағы  бала бақытын аялаған 
педагогтар жайлы айтсақ, Ақсұлу Ахметова 
– қазір зейнеткер, немерелерін тәрбиелеп 
отырған бақытты әже. Жас мамандарға 
ақылшы ұстаз болып жүрген  жоғары 
санатты тәрбиеші Қанткүл Аяпова мен 
жоғары санатты музыка жетекшісі Зина 
Бердібекованы жастар  үлгі тұтады. 
Шығармашылықпен жұмыс жасап жүрген 
үлгілі педагог-тәрбиешілер Ақманат 
Бегжанова, Гүлсім Сағын дықова, Айгүл 
Қал ды бекова, т.б. – еңбек сүй гіштігімен 
ерек   шеленген І санатты ізде німпаз тәр-
биешілер. Озық идея ларымен облыс және 
қала көлеміне танымал болып жүрген 
Мақпал Көшкімбаева – қалалық «Үздік 
тәрбиеші-2014» және облыстық «Үздік 
тәрбиеші-2015» сайыстарының жеңімпазы. 
Фариза Әлиева 2017 жылы қалалық  «Үздік 
тәрбиеші-2017» байқауына қатысып, бас 
жүлде  иеленді. 

Гүлнұр Оразбаева қала лық, аймақтық 
«Үздік жас тәрбиеші-2015» байқауында II 
орынды иеленді. Облыстық білім басқармасы 
оқу орталығы ұйымдастыруымен өткен 
«Көшбасшы әдіскер, креативті тәрбиеші, 
дарынды бала» конкурсында  «Креативті 
тәрбиеші» номинациясын жеңіп алды. 

Осы шығармашылық апталығында үздік 
дидак тикалық материалдар көр месіне 
өзінің қолдан дайын   даған панносымен 
«Шығар машыл тәрбиеші» номи нациясын 
Қанзира Хиноятова иеленді. «Өрлеу» білік-
тілікті арттыру ұлттық орталығы ұйымдас-
тыруымен «Балабақша педагогтарының 
кәсіби құзыреттілігін жетілдіру жолдары» 
тақырыбындағы облыстық онлайн-семинар 
жұмысына қатысып, үздік идеялары мен 
тәжірибесі тара тылды.

Балабақшаның педагог-психологы 
Ғалия Жүнісова былтыр қалалық «Үздік 
педагог-психолог» байқауына қатысып, 
I орын иеленді. Оның   «Таным» білім 
беру саласы бойынша ерте жастағы 
балалардың психологиялық ерекшеліктері» 
тақырыбындағы іс-тәжірибесі республикаға 
таратылды. «Мектепке дейінгі тәрбие мен 
оқыту жүйе сінің тұрақты дамуы: Казіргі 
заманғы тенденциялар, отандық тәжірибе, 
келе шегі» тақырыбындағы респуб ликалық 
ғылыми-тәжірибелік конференциясының 
ма териал дар жинағына еніп, өзінің әдіс те-
мелік құралын дайын дады.  

Гүлсім Сағындықова – І санатты ізде-
нім паз тәр биеші. 2017 жылы Ақтөбе қа-
ла сында «Білім берудің за манауи әдістері 
мен техноло гиялары: Балабақша-мектеп-
ЖОО» тақырыбындағы IV республикалық 
ғылыми-прак тикалық конференцияда 
«Мектеп жасына дейінгі баланы оқыту 
мен тәрбиелеуде Б.Никитиннің дамытушы 
ойын дарының маңызы» тақы рыбындығы 
баяндама оқып, II орынды  иеленді. Ол 

2017 жылы қалалық «Үздік тәрбиеші -2017» 
байқауында жүлделі І орын алған еді.

Айгүл Қалдыбекова – қа лалық педа гог-
тардың шебер лігін арттыру филиа лында 
тәр биешілерге жаңартылған білім мазмұны 
бойынша дәріс беріп жүрген педагог-тренер. 
Былтыр қалалық білім бөлімінің ұйым-
дас тыруымен «Креативті тәр биеші-2018» 
байқауына қатысқан Назерке Жұманова I 
орынға лайық деп танылды. Об лыс тық оқу 
орталығының ұйым дастыруымен «Үздік 
цикло грамма» бай қауына Әлия Төребай 
қатысып, «Білім беру салаларын кірік-
тіру» номи нациясымен мара пат талды. 
Қала лық «Үздік ән-әуез жетекшісі» бай-
қауына қатысқан Эльвира Абдраманова  ІІ 
орынды иеленді. «Үздік дене шынықтыру 
нұсқаушысы» конкурсына қатысқан Нұрхан 
Жақыпов бас жүлдеге ие болды.

Шығармашыл, ізденімпаз педагог-тәр-
бие шілер жұмысының нәтижесі, әрине, 
балалардың жетістіктерімен өлшенуі заңды.
Алтынұялық бүлдіршіндер де халықаралық,  
республикалық және облыс, қала көлеміне 
танылып жүр. Атап айтатын болсақ халық-
аралық «Таңғы шұғыла», «Ай-сәулемай», 
«Бейбітшілік әлемі», «Жұл дызды талант-
Звездный талант» фестивальдарына қаты-
сып бас жүлде,  І дәрежелі, ІІ дәрежелі дип-
лом дармен марапатталып келеді.

Биыл «Бейбітшілік әлемі» халықаралық 
фестивалінде «Ән» жанры бойынша Ақзияш 
Жанат, Анель Сыдық, Раяна Ибадулла және 
Айбибі Бахытжан қатысып жүлделі І орын 
иеленді.

Мектепке дейінгі шақ – адам өміріндегі 
ең маңызды кезең. Өйткені осы кезде 
баланың бойындағы табиғи дарын жан-
жақты дами бастайды. Сондықтан осы 
шақта балалармен жан-жақты жұмыс 
жүргізілсе, нәтижелі болады. Тәр биелі, 
білімді ұрпақ балабақшадан мектепке 
дайын шәкірт болып шығады.

Балабақша – барлық тәрбие мен білімнің 
ең алғашқы баспалдағы іспеттес. Мұндағы 
тәрбие мен білім балалардың табиғи мінезін, 
қабілетін ерте жастан дамытады. Бала – 
болашағымыз, бала – қуанышымыз. Ендеше 
мектепке дейінгі үздіксіз тәрбиемен, 
біліммен қамтуды басты мақсат тұтқан 
«Алтын ұяның» алғашқы онжылдықтағы 
қомақты табыстарын мақтанышпен айта 
аламыз.

Е.АЯН.

МЕРЕЙ

Жобаның мақсаты – барлық 
санаттағы халықтың уақытын 
тиімді өткізумен қатар, музейдің 
ғылыми орталық қана емес, мә-
дени-көпшілік орын екені туралы 
ұғымды күшейту. Мұндай мәде-
ни-рухани демалыс келушілерге 
қолайлы. Көне туындыларды на-
сихаттау және тарихи жәдігер-
лердің алуан сырын жас буынға 
сіңіру арқылы патриотизмді кү-
шейтуде маңызы зор.

– «Музей түні» – әлеумет-
тік маңызы бар акция. Ол бізді 

өткенді саралап, бағалап қана 
қоюға шақырмайды, сонымен 
бірге ел бірлігін бекемдеп, құн-
дылығын қастерлеуге үндейді. 
Облыстық «Жас Отан» Жастар 
қанаты мен музей қызметкерлері 
бірлесе ұйымдастырған ашық ас-
пан астындағы көрме негізінен 
тікелей жастарға бағытталған. 
Олар көне жәдігерлерді тамаша-
лап қана қоймай, өз қалауларын-
ша ән салып, би билей алады. 
Мұнда келгендер бір жағынан 
ұлттық құндылықтарын танып 

білсе, екіншіден, көңіл көтереді. 
Жастар кешкі серуенге шыққанда 
олардың бос уақытын осындай 
маңызды, ой түйе тін шараларға 
көптеп тартуды жетілдіріп ке-
леміз, – дейді музей қызметкері 
Ұлпан Қайрулла.

Шара барысында Қазақстан 

Республикасының Ұлттық валю-
та күніне орай «Төл теңгеміз – 
Тәуелсіздік тірегі» тақырыбымен 
ҚР Ұлттық банкінің монеталар 
көрмесі, «Көненің көзі» атты му-
зей қорында сақталған ағаштан 
жасалған бұйымдар және «Ру-
ханият ескерткіштері» деген 

атаумен музей қорындағы сирек 
кездесетін кітаптар мен қолжаз-
балар келушілерге көрсетілді. 
Сондай-ақ, келушілер жергілікті 
қолөнер шеберлерінің туындыла-
рын тамашалап, арнайы шеберлік 
сағаттарына қатысты. Музейде 
«Абай сөзінің сәулесі» тақыры-
бында поэзия кеші ұйымдасты-
рылып, оқушылар ұлы ақынның 
өлеңдері мен қарасөздерін жатқа 
айтты. «Елімнің еркіндігі – Тәу-
елсіздік» тақырыбында музейлік 
сабақ ұйымдастырылып, «Жас 
экскурсоводтар мектебі» мүше-
лері әр зал бойынша тақырыптық 
экскурсия жүргізді.

«Музей түнінде» жастар кара-
окемен қосыла ән шырқап, қала 
жастары ұйымдастыр ған кон-
церттік бағдарлама да көпшілік-
ке ұсынылды. Келген қонақтар 
ұйымдастырушыларға алғыс 
айтып, алдағы уақытта осындай 
тағылымды кештердің жиірек 
өтуіне ұсыныс-тілектерін біл-
дірді.

«Музей түнінің» тағылымы
«Музейлер шеруі» жобасы аясында облыстық та

рихиөлкетану музейінде «Музей түні» мәдени шарасы 
ұйымдастырылды. Күн ұяға қонар шақта басталып, түн 
ортасына дейін жалғасқан мұндай тағылымды шараға 
қала жастары көптеп жиналған. Сонымен бірге, мәде ниет 
қызметкерлері, қылқалам шеберлері, студенттер, көне 
жәдігерге жанашыр жандар мен жергілікті тұрғындар да 
келген.
Ержан ҚОЖАСОВ.

Балалық шақтың алтын ұясы

EGOV БҰРЫШЫ

Жаңашылдық баланың 
тууына, некені тіркеу мен 
ажырасуға, аты-жөні мен тегін 
өзгертуге, қайтыс болу құжат-
тарын тіркеу сияқты қызмет-
терді қамтиды. Еске салайық, 
бұрын азаматтар аталған мем-
лекеттік қызметтерді алу үшін 
тұрғылықты тіркеу орны немесе 
тіркеу жазбасының орналасқан 
жері бойынша мемлекеттік 
корпорацияның фронт-офис-
теріне немесе АХАТ бөліміне 
хабарласатын. Енді азаматтық 
хал актілеріне қатысты 5 түрлі 
қыз метті кез келген ХҚКО-дан 
немесе АХАТ-тан алуға бола-
ды. Бұл керекті құжаттарды аз 
уақыт ішінде алуға және сы-
байлас жемқорлық деректерін 
болдырмауға мүмкіндік береді. 

«Бұрын құжаттарды рәсім-
деп алу үшін өтініш беруші 
тіркеу орны бойынша халыққа 
қызмет көрсету орталықта-
рына немесе тіркеуші органға 
хабарласып, 5-тен 30 күнге де-
йін жауап күтетін, бұл қызмет 
алушылар үшін қолайсыздық 
пен қосымша қағазбастылықты 

тудыратын. Мәселен, егер 
азамат бір аймақта тегін өз-
герту туралы өтініш білдірсе, 
мемлекеттік орган өзге ай-
мақтан – оның туған жерінен 
қосымша мәліметтерді сұра-
татын. Тиісінше, қызмет көр-
сету уақыты ұзаратын», – деді 
«Азаматтарға арналған үкімет» 
мемлекеттік корпорациясының 
басқарма төрайымы Ә.Балта-
шева.

Жалпы, заңға ұсынылған 
түзетулердің 70 мемлекеттік 
қызметті оңтайландыру мен 
автоматтандыруға мүмкіндік 
береді. Электрондық форматқа 
көшу құжаттарды қабылдау 
уақыты мен олардың санын 
қысқартады, әкімшілік кедер-
гілерді жояды және қызмет-
терді алу процесін жеңілдетеді.

«Азаматтарға арналған 
үкімет»

мемлекеттік 
корпорациясы»

КЕ АҚ облыс бойынша
филиалының баспасөз 

қызметі.

Азаматтық хал актілерін 
кез келген аймақта 
тіркеуге болады

Енді қазақстандықтар азаматтық хал актілерінің бар
лығын тұрғылықты тіркеу орнына қарамастан кез келген 
жерде ала алады. Бұл туралы заңға енгізілген түзетулер 
Парламент Сенатында қабылданған заң жобасында қарас
тырылды.

Хабарландыру
Құрметті облыс тұрғындары!

2019 жылғы 21 қарашада «Бірыңғай (Ұлттық) азаматтарды қа-
былдау күні» жалпыреспубликалық іс-шарасы аясында жергілікті 
мемлекеттік органдардың басшылары жеке мен заңды тұлғалардың 
өкілдеріне жеке сұрақтары бойынша қабылдау өткізеді.

Азаматтарды қабылдау облыс әкімдігі ғимаратында өткізіледі 
(Қызылорда қаласы,  Бейбарыс Сұлтан көшесі, № 1).

Қабылдауға жазылу 400-200 нөмірлері арқылы жүргізіледі.

Достар, егер мемлекеттік 
бағдарламаларға қатысу не банктен 
баспанаға қатысты қыз меттерді 
алу үшін жылжымайтын мүліктің 
бар/жоғы туралы анықтама қажет 
болса, оны онлайн алудың жолын 
оқып, ойға тоқи жүріңіз!

• Тұрғындар арасында сұра-
нысқа ие анықтаманы egov.kz пор-
талы, egovkzbot 2.0 телеграм-боты 
және FB мен VK мэссенджерлері 
арқылы алуға болады.

• Ол үшін электронды үкімет порталынан немесе боттан «Жеке 
тұлғаның жылжымайтын мүлiгінің болмауы (болуы) туралы 
анықтама беру» қызметін таңдайсыз.

• ЭЦҚ-мен онлайн сұрау жасап, анықтаманы кімге сұрататы-
ныңызды белгілейсіз.

• Аймақты таңдайсыз.
• Дайын анықтама сіздің жеке кабинетіңізге келіп түседі!

#OqyToqy

Қос басылымның 
90 жылдығы 
тойланады


